
1.0   ᓇᐃᓈᖅᓯᒪᔪᖅ 

ᓄᓇᕗᒻᒥ ᒐᕙᒪᒃᑯᑦ, ᐊᕙᑎᓕᕆᔨᒃᑯᖏᑦ ᑭᕙᓪᓕᕐᒥᑦ ᖃᐅᔨᓴᐃᔨᖏᑦ, ᑭᕙᓪᓕᕐᒥᑦ ᓄᓇᓕᖕᓄᙵᐅᓚᐅᖅᑐᑦ, 

ᐊᕐᕕᐊᑦ, ᑎᑭᕋᕐᔪᐊᖅ, ᑲᖏᖅᖠᓂᖅ, ᖃᒪᓂᑦᑐᐊᖅ, ᐃᒡᓗᓕᒑᕐᔪᒃ, ᓇᐅᔮᑦ ᐊᒻᒪᓗ ᓴᓪᓕᕐᒧᑦ ᐊᑯᓐᓂᖓᓂᑦ 

ᐊᕗᓐᓂᕕᒃ (ᕕᕗᐊᕆ) 5 ᐊᒻᒪᓗ 24, 2020-ᒥᑦ. ᓄᓇᕗᒻᒥ ᒐᕙᒪᒃᑯᑦ ᓂᕐᔪᓯᕆᔨᒃᑯᖏᑦ, ᐃᓚᐅᑉᓗᑎᒃ 

ᑭᒡᒐᖅᑐᐃᔪᑦ ᑲᓇᑕᒥᑦ ᓂᕐᔪᑎᓄᑦ ᐱᔨᑦᑎᕋᐃᔨᒃᑯᑦ ᐊᒻᒪᓗ ᑭᕙᓪᓕᕐᒥᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᖃᑎᒌᓚᐅᖅᑐᑦ 

ᑕᒡᕙᐅᖃᑎᒋᑉᓗᒋᑦ ᐆᒪᔪᓕᕆᔨᐊᓛᒃᑯᓐᓂᑦ ᐊᑐᓂ ᓄᓇᓕᖕᓂᑦ ᑐᓂᑉᓗᒋᓪᓗ ᐅᑉᓗᒥᒨᓕᖅᑐᖅᓯᒪᔪᓂᒃ 

ᑐᒃᓯᕋᐅᑕᐅᔪᖅ ᑭᕙᓪᓕᕐᒥᑦ ᓂᕐᔪᑎᓂᒃ ᖃᐅᔨᓴᐃᔪᒪᓂᖏᑦ ᐊᒻᒪᓗ ᒪᕐᕉᒃ ᐅᑭᐅᖕᓂᑦ ᐱᓚᐅᖅᑐᓂᒃ 

ᖃᐅᔨᓴᐃᓂᐅᓚᐅᖅᑐᑦ ᖃᓄᐃᖓᓂᖏᑦ, ᐊᒻᒪᓗ ᐱᓕᕆᐊᕆᓗᒋᑦ ᐊᐱᖅᑯᑕᐅᔪᑦ ᐊᒻᒪᓗ ᐃᓱᒫᓘᑕᐅᔪᑦ 

ᐆᒪᔪᓕᕆᔨᐊᓛᒃᑯᓐᓄᑦ. ᒥᑦᔅ ᑳᒻᐳᓪ, ᑭᕙᓪᓕᕐᒥᑦ ᐆᒪᔪᓕᕆᔨ ᐃᑲᔪᖅᑕᐅᑉᓗᓂ ᑮᓇᓐ ᓕᓐᑎᐅᓪᒧᑦ, ᑭᕙᓪᓕᕐᒥᑦ 

ᓂᕐᔪᓯᕆᔨ, ᐊᒻᒪᓗ ᕈᐊᑉ ᕼᐋᒧ-ᒧᑦ, ᑭᕙᓪᓕᕐᒥᑦ ᓂᕐᔪᓯᕆᓂᕐᒧᑦ ᐊᐅᓚᑦᑎᔨ, ᑕᑯᕋᓐᓈᖅᑎᑦᑎᓚᐅᖅᑐᑦ 

ᖃᓄᐃᖓᓂᐅᔪᓄᑦ ᓇᐃᓈᖅᓯᒪᔪᖃᖅᖢᑎᒃ ᖃᖓᓵᖅ ᖃᐅᔨᓴᐃᓂᐅᓚᐅᖅᑐᑦ ᒥᒃᓵᓄᑦ ᐊᓯᖏᓪᓗ ᐱᔾᔪᑎᖃᖅᑐᑦ 

ᑭᕙᓪᓕᕐᒥᑦ ᑐᒃᑐᕋᓗᖕᓂᑦ.  ᐅᑭᐅᖅ ᖁᔭᓕᔭᕗᑦ ᒃᓖᑎᓐ ᑕᖅᑕᖅ, ᓂᕐᔪᑎᓂᒃ ᖃᐅᔨᓴᐃᓂᕐᒧᑦ ᑐᑭᒧᐊᒃᑎᑦᑎᔨ 

ᐆᒪᔪᓕᕆᔨᕐᔪᐊᒃᑯᓐᓄᑦ, ᐱᖃᑎᒋᓚᐅᕐᒪᑎᒍᑦ ᐅᖃᖃᑎᖃᕐᓂᐅᔪᓂᑦ ᐃᓚᐅᑉᓗᑎᒃ ᑐᕇᓴ ᑕᕝᑦᔅ, ᓕᐊᓂ 

ᐃᒥᖅᑕᐅᑦ, ᓴᓖᒻ ᑖ-ᓗ ᑲᓇᑕᒥᑦ ᓂᕐᔪᑎᓄᑦ ᐱᔨᑦᑎᕋᐃᔨᒃᑯᓐᓂᑦ. ᖃᐅᔨᒪᓂᖏᑦ ᓂᕐᔪᑏᑦ ᒥᒃᓵᓄᑦ ᐊᒻᒪᓗ 

ᑕᐅᑐᒐᖏᑦ ᑕᒫᓂᑦ ᐊᒻᒪᓗ ᒐᕙᒪᑐᖃᒃᑯᓐᓂᙶᖅᑐᑦ ᑐᙵᓱᒃᑎᑕᐅᑦᑎᐊᓚᐅᖅᑐᑦ ᐊᒻᒪᓗ ᐱᑦᑕᐅᔫᑉᓗᓂ 

ᐃᓚᒋᔭᐅᓚᐅᖅᑐᑦ ᐅᖃᓪᓗᕆᒃᓴᐅᑎᓂᓗᒃᑖᓂᑦ. ᐆᒪᔪᓕᕆᔨᐊᓛᒃᑯᑦ ᐊᐱᖅᑯᑎᖃᖅᐸᑕ 

ᐊᐱᕆᔪᖕᓇᖅᑎᑕᐅᑉᓗᑎᒃ ᐱᔾᔪᑎᓕᖕᓂᑦ ᒫᓐᓇᐅᔪᖅ ᐊᒻᒪᓗ ᐋᓐᓂᐊᖃᖅᑕᐃᓕᒪᓂᖏᑦᑕ ᑐᒃᑐᐃᑦ ᐊᒻᒪᓗ 

ᐅᒥᖕᒪᐃᑦ ᒪᖃᐃᕝᕕᒋᖃᑦᑕᖅᑕᖏᓐᓂᑦ, ᐃᓱᒪᒋᔭᖏᓪᓗ ᐱᓕᕆᐊᕆᔪᒪᔭᑉᑕ 2020-21-ᒥᑦ ᒥᒃᓵᓄᑦ ᐊᒻᒪᓗ 

ᓱᓇᑐᐃᓐᓇᐃᑦ ᖃᐅᔨᓴᐃᓂᕐᒧᑦ ᐃᓱᒫᓘᑎᒋᔭᖏᓐᓂᒃ. ᑭᑐᓗᒃᑖᓄᑦ ᑐᕌᖓᔪᒥᒃ, ᑭᓯᐊᓂᓗ 

ᐊᔪᙱᓐᓂᖃᕐᓂᒃᑰᖓᔪᒥᒃ ᑲᑎᑦᑎᔪᒪᔪᒍᑦ ᑭᑐᓗᒃᑖᑦ ᐃᖢᐊᕆᔭᒃᑯᑦ ᐅᖃᓪᓚᒍᖕᓇᕐᓂᐊᕐᓗᑎᒃ. 

ᑐᓂᓯᑐᐃᓐᓇᕈᒪᙱᑦᑐᒍᑦ, ᑭᓯᐊᓂ ᑐᑭᓯᐅᒪᔾᔪᑎᓂᒃ ᐱᓗᑕᑦᑕᐅᖅ ᐆᒪᔪᓕᕆᔨᐊᓛᒃᑯᓐᓂᙶᖅᑐᓂᒃᑦ, ᑖᑉᑯᐊ 

ᑕᒫᓂ ᖃᐅᔨᒪᓂᖃᕐᒪᑕ ᓂᕐᔪᑏᑦ ᒥᒃᓵᓄᑦ. ᐱᓕᕆᓚᐅᖅᑐᒍᑦ ᐃᒃᐱᒍᓱᒡᕕᖃᕐᓂᒃᑯᑦ ᐅᖃᓪᓗᕆᒃᓴᐅᑎᓂᕐᒥᒃ 

ᐃᓚᐅᖃᑕᐅᔪᓗᒃᑖᓄᑦ ᐊᑕᐅᓯᐅᖓᔪᑐᐃᓐᓇᒃᑯᑦ ᑕᑯᕋᕐᓈᖅᑎᑦᑎᓂᕐᒥᐅᖏᓪᓗᓂ. ᑕᐃᒪᓐᓇ ᐋᖅᑭᐅᒪᔪᖅ 

ᐱᐊᓂᑦᑎᐊᓚᐅᖅᑐᖅ ᐊᒻᒪᓗ ᐃᑲᔪᐃᓂᖃᖅᖢᓂ ᑕᒪᐃᓐᓄᑦ ᐃᓚᐅᔪᓄᑦ ᓴᖅᑭᑦᑎᖕᒪᑦ ᐅᒃᐱᕆᔭᖃᕐᓂᕐᒥᒃ 

ᐊᒻᒪᓗ ᐃᑲᔪᖅᑐᐃᑉᓗᓂ ᓴᖅᑭᑦᑎᑉᓗᓂ ᐅᖃᓪᓗᕆᒃᓴᐅᑎᖃᕐᒥᒃ ᐊᒻᒪᓗ ᐱᓕᕆᖃᑎᒌᖕᓂᕐᒥᒃ. ᐅᓂᑉᑳᖅ 

ᓇᐃᓈᖅᓯᔪᖅ ᐅᖃᖃᑎᒋᔭᐅᓚᐅᖅᑐᓂᒃ ᓴᓪᓕᕐᒥᐅᓂᑦ, ᐊᕗᓐᓂᕕᒃ (ᕕᕗᐊᕆ) 10, 2020-ᒥᑦ. 

ᐅᖃᖃᑎᖃᖅᑎᓪᓗᒋᑦ, ᐆᒪᔪᓕᕆᔨᐊᓛᒃᑯᑦ ᖃᑉᓯᐊᕐᔪᖕᓂᒃ ᑐᒃᑐᐃᑦ ᒥᒃᓵᓄᑦ ᐱᔾᔪᑎᖃᖅᑐᓂᒃ ᓴᖅᑭᑦᑎᓚᐅᖅᑐᑦ, 

ᐱᒻᒪᕆᐅᓂᖏᑦ ᑐᒃᑐᐃᑦ ᐋᓐᓂᐊᖃᖅᑕᐃᓕᒪᓂᖏᑦ ᓯᕗᓂᒃᓴᒥᑦ ᑭᖑᕚᕆᔭᐅᔪᓄᑦ, ᐊᒻᒪᓗ 

ᒥᐊᓂᕆᔭᐅᔭᕆᐊᖃᕐᓂᖏᑦ ᓄᕐᕆᐅᕐᕖᑦ ᓯᕗᓪᓕᖅᐸᐅᑎᔭᐅᑦᑎᐊᕈᒪᔪᖅ ᑭᕙᓪᓕᕐᒥᑦ ᐆᒪᔪᓕᕆᔨᐊᓚᒃᑯᓐᓄᑦ. 

ᖃᕆᑕᐅᔭᒃᑯᑦ ᓂᐅᕕᐊᒃᓴᖃᖃᑦᑕᕐᓂᖅ ᑐᒃᑐᓂᒃ ᐃᓚᒋᔭᐅᓚᐅᕐᒥᔪᖅ ᐱᒻᒪᕆᐅᓂᖓᓄᑦ ᐃᓱᒫᓘᑕᐅᑉᓗᓂ, 

ᑭᓯᐊᓂ ᐆᒪᔪᓕᕆᐊᔨᐊᓛᖑᔪᑦ ᖃᐅᔨᒪᔪᑦ ᐃᓄᐃᑦ ᐱᔪᖕᓇᐅᑎᖃᖅᑐᑦ ᓂᐅᕕᐊᒃᓴᖃᕈᖕᓇᕐᓂᕐᒥᒃ, 

ᑭᐴᑎᖃᕐᓗᑎᒡᓘᓐᓃᑦ ᒪᓕᒃᖢᒍ ᓄᓇᕗᒻᒧᑦ ᐊᖏᖃᑎᒌᒍᑎ. ᐃᓱᒫᓘᑎᖃᖅᑐᑦ ᑐᒃᑐᐃᑦ ᑕᒫᙵᑦ 

ᐊᐅᓪᓚᖅᑎᑕᐅᖃᑦᑕᖅᑐᓂᒃ ᐊᒻᒪᓗ ᐊᔪᓕᕈᑕᐅᓕᕈᖕᓇᕐᓂᖓᓄᑦ, ᐊᒻᒪᓗ ᕿᓚᒥᐅᔪᒥᑦ 

ᖃᓄᐃᓕᐅᕈᑎᖃᕆᐊᖃᕐᓂᕋᐃᑉᓗᑎᒃ ᐊᔪᕐᓇᖅᓯᓗᐊᖅᑳᖅᑎᓐᓇᒍ. ᐊᒻᒪᓗ, ᓄᓇᓖᑦ ᖁᕕᐊᓱᙱᑦᑐᑦ 

ᖃᐅᔨᒪᓐᓇᙱᓐᓂᖓᓄᑦ ᖃᑉᓯᐅᓂᖏᑦ ᑐᒃᑐᐃᑦ ᓂᕿᖏᑦ ᐊᐅᓪᓚᖅᑎᑕᐅᖃᑦᑕᖅᑐᑦ. 

  

ᐅᒥᖕᒪᓕᕆᓂᕐᒧᑦ ᑭᒡᓕᐅᔪᓂᒃ ᐅᖃᓪᓗᕆᒃᓴᐅᑎᖃᖅᑎᓪᓗᒋᑦ ᓇᓗᓇᐃᖅᓯᓚᐅᖅᑐᖅ ᐅᖅᓱᖅᑑᕐᒧᑦ 

ᐃᑲᔪᖅᑐᖅᑕᐅᔪᖅ ᓴᖅᑭᑦᑎᓗᑎᒃ MX-14 ᑭᒡᓕᐅᔪᒥᑦ King William-ᒥᑦ ᐊᒻᒪᓗ ᐊᑭᖏᓐᓂᑦ ᕿᑭᖅᑕᓂᑦ 

ᐃᓱᒪᒃᓴᖅᓯᐅᕈᑎᒋᔭᐅᔪᖕᓇᖅᐸᑦ ᑕᒪᓐᓇ. ᑭᓯᐊᓂ, ᐋᖅᑭᒋᐊᖅᓯᓃᑦ MX-10-ᒥᑦ ᐅᒥᖕᒪᓕᕆᓂᕐᒧᑦ ᑭᒡᓕᐅᔪᖅ 

ᐅᖃᐅᓯᐅᔪᖅ ᐸᕐᓇᐅᑎ A ᐊᒻᒪᓗ B-ᒥᑦ (ᑎᑎᖅᑲᒧᑦ ᐃᓚᓕᐅᑎᓯᒪᔪᖅ 1) ᐊᔾᔨᒌᙱᑦᑐᒃᑯᑦ 

ᐃᑲᔪᖅᑑᑕᐅᓂᖃᓚᐅᖅᑐᖅ.  

 

ᐊᖏᕈᑎᖃᓗᒃᑖᕐᓚᓚᐅᖅᑐᑦ ᓴᓪᓕᕐᒥᑦ ᑐᒃᑐᓂᒃ ᑲᑎᖦᖢᒋᑦ ᑐᒃᑐᑕᐅᔪᖕᓇᖅᑐᓄᑦ ᐊᒻᒪᓗ ᖃᑉᓯᓄᑦ 

ᑭᒡᓕᖃᖅᑎᑦᑎᙱᑦᑐᓄᑦ ᓱᖁᓯᖅᓯᒪᙱᖦᖢᓂ ᓄᑖᓂᒃ ᐊᒥᓱᙳᖅᐸᓪᓕᐊᓂᖏᓐᓄᑦ ᑐᑭᓯᐅᒪᔾᔪᑎᓂᒃ ᑭᓯᐊᓂ 

ᐱᒃᐸᑕ, ᐆᒪᔪᓕᕆᔨᐊᓛᒃᑯᑦ ᓯᕗᓂᒃᓴᒥᑦ ᑲᑎᒪᑎᓪᓗᒋᑦ ᐅᖃᐅᓯᕆᒃᑲᓐᓂᕈᒪᓚᐅᖅᑕᖓᑦ ᐊᑐᓕᕐᓂᐊᓵᕐᓗᒍ. 

ᐊᒻᒪᓗ, ᐆᒪᔪᓕᕆᔨᐊᓛᒃᑯᑦ ᖃᐅᔨᓴᐃᓂᖃᖁᔨᓇᔭᖅᑐᑦ ᖃᑉᓯᐅᓂᖏᓐᓄᑦ ᓴᓪᓕᕐᒥᑦ ᑐᒃᑐᐃᑦ ᐅᐱᕐᖔᖓᓂᑦ 

2021-ᒥᑦ ᖃᐅᔨᓴᒃᑲᓐᓂᕐᓂᐊᕐᓗᒋᑦ ᒫᓐᓇᐅᔪᖅ ᑐᒃᑐᑕᐅᔪᖕᓇᖅᑐᑦ ᐊᒻᒪᓗ ᑭᒡᓕᖃᖅᑎᑦᑎᙱᑦᑐᑦ. ᓴᓪᓕᕐᒥᑦ 

ᐆᒪᔪᓕᕆᔨᐊᓛᒃᑯᑦ ᐅᖃᓚᐅᕐᒥᔪᑦ ᖃᐅᔨᓴᖅᑕᐅᔪᓄᑦ ᖃᓄᐃᖓᓂᐅᔪᓂᒃ ᑐᓴᖅᑎᑕᐅᒃᑲᐅᑎᒋᓂᖅᓴᐅᔪᒪᑉᓗᑎᒃ 

ᑭᖑᕙᙱᓐᓂᖅᓴᐅᓂᐊᕐᒪᑕ ᖃᐅᔨᓴᐃᒃᑲᓐᓂᕐᓂᕆᔭᖏᓐᓂᒃ ᒫᓐᓇᐅᔪᖅ ᐊᐅᓚᑦᑎᓂᕐᒧᑦ ᖃᓄᐃᓕᐅᕈᑕᐅᔪᓂᒃ 

ᐊᒻᒪᓗ ᑐᒃᑐᑕᐅᔪᖕᓇᖅᑐᓄᑦ.  

2.0  ᑐᑭᓯᑎᑦᑎᓂᖅ 

ᐅᓂᑉᑳᖅ ᐱᔾᔪᑎᖃᖅᑐᖅ ᐊᕙᑎᓕᕆᔨᒃᑯᑦ ᓇᓚᐅᑦᑎᑦᑎᐊᖅᑐᓂᒃ ᑐᑭᓯᐅᒪᔾᔪᑎᓗᒃᑖᓂᒃ ᐱᔭᐅᓚᐅᖅᑐᓂᒃ 

ᑲᑎᒪᖃᑎᖃᖅᑎᓪᓗᒋᑦ ᓴᓪᓕᕐᒥᑦ ᐆᒪᔪᓕᕆᔨᐊᓛᒃᑯᓐᓂᑦ. ᑮᓇᓐ ᓕᓐᑎᐅᓪ ᑲᑎᒪᔾᔪᑎᓂᒃ ᑎᑎᕋᓚᐅᖅᑐᑦ 

ᐅᖃᖃᑎᖃᖅᑎᓪᓗᒋᑦ ᑎᑎᕋᙱᖦᖢᓂᒋᑦ ᑲᓇᑕᒥᑦ ᓂᕐᔪᑎᓄᑦ ᐱᔨᑦᑎᕋᐃᔨᒃᑯᑦ ᑕᑯᕋᓐᓈᖅᑎᑦᑎᓂᖓᑦ, 

ᓇᖕᒥᓂᖅ ᑎᑎᕋᓚᐅᕐᒪᑕ. ᑕᐅᑐᒐᐅᔪᑦ ᐅᖃᖅᓯᒪᔪᑦ ᑕᒡᕙᓂ ᐱᔾᔪᑎᖃᙱᑦᑐᑦ ᐊᕙᑎᓕᕆᔨᒃᑯᓐᓂᑦ, 

ᐅᕝᕙᓘᓐᓃᑦ ᓄᓇᕗᒻᒥ ᒐᕙᒪᒃᑯᓐᓂᑦ. 

 



4 
 

3.0 ᐅᓂᑉᑳᑉ ᐱᔾᔪᑎᖓ ᐊᒻᒪᓗ ᐋᖅᑭᐅᒪᓂᖓ 

ᐅᓂᑉᑳᓕᐊᖑᔪᖅ ᑲᑎᖅᓱᐃᔪᒪᑉᓗᑎᒃ ᐊᒻᒪᓗ ᓇᐃᓈᕐᓗᒋᑦ ᐅᖃᐅᓯᐅᔪᑦ, ᐊᐱᖅᑯᑏᑦ, ᐃᓱᒫᓘᑏᑦ ᐊᒻᒪᓗ 

ᖃᓄᐃᓕᐅᖁᔨᓂᐅᔪᑦ ᐆᒪᔪᓕᕆᔨᐊᓛᒃᑯᓐᓂᑦ ᑭᐅᔾᔪᑎᒋᑉᓗᒋᑦ ᑕᑯᕋᓐᓈᖅᑎᑦᑎᓂᖓ ᒥᑦᔅ ᑳᒻᐳᓪ, ᑭᕙᓪᓕᕐᒥᑦ 

ᐆᒪᔪᓕᕆᔨᐅᔪᖅ ᓄᓇᕗᒻᒥ ᒐᕙᒪᒃᑯᓐᓄᑦ. ᑲᑎᒪᔾᔪᑏᑦ ᐃᓗᐃᑦᑑᖓᑉᓗᑎᒃ ᐃᓚᐅᔪᑦ ᐃᓚᒋᔭᐅᔪᖅ ᑎᑎᖅᑲᐅᑎ 

2-ᒥᑦ. ᓴᓪᓕᕐᒥᐅᓂᒃ ᐅᖃᖃᑎᖃᓚᐅᖅᑐᑦ ᐊᕗᓐᓂᕕᒃ (ᕕᕗᐊᕆ) 10, 2020-ᒥᑦ.  

 

4.0 ᐱᔾᔪᑎᖓ ᐅᖃᖃᑎᖃᕐᓂᕐᒧᑦ ᐅᒡᓚᕋᕐᓂᖓᑦ 

ᑕᑯᕋᓐᓈᖅᑎᑦᑎᓂᖃᓚᐅᖅᑐᑦ ᕿᒥᕐᕈᓂᐊᕐᓗᒋᑦ ᐊᒻᒪᓗ ᐅᖃᐅᓯᕆᓗᒋᑦ ᖃᐅᔨᓴᐃᓂᕐᒧᑦ ᖃᓄᐃᖓᓂᐅᔪᑦ, 

ᐱᔾᔪᑎᖃᖅᑐᑦ ᖃᒪᓂᕐᔪᐊᖅ, ᐸᕗᓕ, ᐊᕼᐃᐊᒃ, ᐅᒃᑯᓯᒃᓴᓕᒃ, ᓘᕆᓛᑦ, ᐊᒃᐸᑑᕐᔪᐊᖅ ᐊᒻᒪᓗ ᓴᓪᓕᕐᒥᑦ ᑐᒃᑐᓂᒃ, 

ᑭᕙᓪᓕᕐᒥᑦ ᐅᒥᖕᒪᓂᒃ ᖃᐅᔨᓴᐃᓂᖅ ᐊᒻᒪᓗ ᐊᐅᓚᑦᑎᓂᖅ, ᐊᒻᒪᓗ ᖃᓄᐃᖓᓂᖏᑦ ᓈᓚᐅᑎᒃᑯᑦ 

ᐊᒪᕈᓕᕆᓂᐅᑉ. ᑐᓂᓚᐅᕐᒥᔭᕗᑦ ᖃᐅᔨᓴᐃᓂᐅᔪᒪᔪᓂᒃ 2020/21-ᒥᑦ ᐊᒻᒪᓗ ᐅᖃᐅᓯᐅᔪᑦ ᒥᒃᓵᓄᑦ 

ᑐᓴᕐᕕᒋᓗᒋᑦ ᐆᒪᔪᓕᕆᔨᐊᓛᒃᑯᑦ. ᐋᖅᑭᓚᐅᖅᑕᕗᑦ ᐅᖃᖃᑎᖃᕐᓂᐅᔪᑦ ᐊᑕᐅᓰᖅᑕᕐᓗᒍ ᐅᑭᐅᕐᒥᑦ 

ᑕᖅᑮᓇᕐᔪᐊᖅ (ᔭᓄᐊᕆ) ᐅᕝᕙᓘᓐᓃᑦ ᐊᕗᓐᓂᕕᒃ (ᕕᕗᐊᕆ), ᑕᖅᑭᐅᔪᓂᑦ ᒪᖃᐃᑦᑕᓗᐊᖏᓐᓂᐅᔪᑦ, 

ᐃᓚᐅᔪᖃᐅᑦᑎᐊᖁᑉᓗᒍ. ᐋᖅᑭᐅᒪᓂᐅᔪᖅ ᑕᒪᕐᒥᒃ ᐃᓚᐅᖃᑕᐅᔪᓄᑦ ᐃᑲᔪᐃᓂᖃᖅᑐᑦ; ᐃᒪᓐᓇᐃᒻᒪᑦ, ᐊᒥᓱᑦ 

ᐆᒪᔪᓕᕆᔨᐊᓛᑦ ᐅᖃᓚᐅᖅᑐᑦ ᐃᑲᔪᖅᑐᐃᙱᓐᓂᕋᖅᖢᑎᒃ ᓱᓇᑐᐃᓐᓇᕐᓂᒃ ᐱᓕᕆᐊᖑᔪᓂᒃ 

ᑕᒡᕙᐅᖃᑎᒋᓗᒋᑦ ᐅᖃᖃᑎᒋᓂᒃᑰᖏᑉᐸᑦ. 

ᒥᑦᔅ ᑳᒻᐳᓪ ᑕᑯᕋᓐᓈᖅᑎᑕᖏᓐᓂᒃ ᐃᓚᐅᓚᐅᖅᑐᑦ ᐅᑉᓗᒥᒨᓕᖅᑐᖅᓯᒪᔪᖅ ᓴᓪᓕᕐᒥᑦ ᑐᒃᑐᐃᑦ, 

ᕿᒥᕐᕈᓂᐅᔭᕐᓗᒍ ᖃᓄᐃᖓᓂᕆᔭᖏᑦ ᓄᓇᒦᑦᑐᑦ ᑐᒃᑐᐃᑦ. ᓄᓇᕗᒻᒥ ᒐᕙᒪᒃᑯᓐᓄᑦ ᑭᒡᒐᖅᑐᐃᔪᑦ 

ᐊᐱᕆᓚᐅᖅᑐᑦ, ᑐᓂᓯᑉᓗᑎᒡᓗ ᑐᑭᓯᐅᒪᔾᔪᑎᓂᒃ, ᑕᒪᐃᓐᓄᑦ ᐋᓐᓂᐊᖃᖅᑕᐃᓕᒪᓂᖏᓐᓂᒃ ᑐᒃᑐᐃᑦ 

ᒪᖃᐃᕝᕕᒋᖃᑦᑕᖅᑕᖏᓐᓂᑦ ᐊᑐᖅᓯᒪᔭᖏᓐᓂᑦ ᐱᔭᐅᔪᑦ ᐆᒪᔪᓕᕆᔨᐊᓛᒃᑯᓐᓂᑦ ᐊᒻᒪᓗ ᓄᓇᓕᖕᒥᐅᓂᑦ. 

ᑲᑎᒪᔩᑦ ᐊᐱᕆᔭᐅᓚᐅᕐᒥᔪᑦ ᐊᖏᕈᑎᖃᕐᒪᖔᑕ ᑐᑭᓯᐅᒪᔾᔪᑎᓂᒃ ᐊᒻᒪᓗ ᓇᓚᐅᑦᑖᖅᑕᐅᔪᓂᒃ. ᑲᑎᒪᔩᑦ 

ᐊᐱᕆᔭᐅᓚᐅᖅᑐᑦ ᒪᕐᕉᒃ ᐅᑭᐅᓂᐅᓕᖅᑐᖅ ᐅᖓᑖᓄᓪᓘᓐᓃᑦ ᖃᐅᔨᓯᒪᔭᖏᓐᓂᒃ ᐊᒻᒪᓗ ᖃᓄᖅ 

ᐃᑲᔪᕈᖕᓇᕐᒪᖔᑦ ᖃᐅᔨᓴᐃᓂᕐᒧᑦ ᖃᓄᐃᖓᓂᐅᔪᑦ ᑐᓂᔭᐅᔪᓄᑦ. ᐆᒪᔪᓕᕆᔨᐊᓛᒃᑯᑦ ᓄᑕᐅᓛᓂᒃ 

ᑐᑭᓯᐅᒪᔾᔪᑎᓂᒃ ᑐᓂᔭᐅᓚᐅᖅᑐᑦ, ᐊᑐᖅᑕᐅᔪᓂᒃ ᐊᒻᒪᓗ ᐱᔾᔪᑕᐅᔪᒥᒃ ᑭᕙᓪᓕᕐᒥᑦ ᑐᒃᑐᓂᒃ ᖃᐅᔨᓴᐃᓂᕐᒧᑦ 

ᐊᒻᒪᓗ ᖃᐅᔨᔭᐅᔪᓂᒃ ᖃᐅᔨᓴᐃᖏᓐᓇᕐᓂᐅᔪᒥᑦ ᐊᒃᑐᖅᑕᐅᓯᒪᓂᖏᓐᓄᑦ ᐊᑉᖁᑎᓄᑦ ᓅᖃᑦᑕᕐᓂᖏᓐᓄᑦ 

ᐊᒻᒪᓗ ᐊᑐᖃᑦᑕᖅᑕᖏᓐᓂᒃ ᐃᓂᒋᔭᖏᓐᓂᑦ. ᐃᑲᔪᖅᑕᐅᖏᓐᓇᕈᒪᓚᐅᖅᑐᑦ ᓈᓚᐅᑎᒃᑯᑦ ᑐᒃᑐᓗᕆᓂᕐᒧᑦ. 

ᐊᒻᒪᓗ ᐱᖁᔨᑉᓗᑎᒃ ᐅᐊᖕᓇᖅᐸᓯᖓᓂᑦ ᑲᓇᖕᓇᖅᐸᓯᖓᓂᑦ ᓄᓇᒥᑦ ᓈᓚᐅᑎᒃᑯᑦ ᑐᒃᑐᓂᒃ ᐅᐱᕐᖔᖅ 2020-

ᒧᑦ. ᑐᑭᓯᐅᒪᔾᔪᑏᑦ ᑭᕙᓪᓕᕐᒥᑦ ᐅᒥᖕᒪᖕᓄᑦ MX-10 ᐊᒻᒪᓗ 13 ᑐᓂᔭᐅᓚᐅᕐᒥᔪᑦ. ᐆᒪᔪᓕᕆᔨᐊᓛᒃᑯᑦ 

ᐃᓱᒪᒋᔭᖏᓐᓂᒃ ᐅᖃᓚᐅᖅᑐᑦ ᑭᒡᓕᐅᔪᖅ ᐊᓯᐊᙳᖅᑕᐅᔪᒪᔪᒧᑦ. 

4.1 ᖃᓄᐃᖓᓂᖏᑦ ᑲᑎᒪᑎᑦᑎᓃᑦ 

ᑲᑎᒪᓂᖅ ᒪᕐᕉᒃ ᓇᑉᐸᖃᖅᖢᓂᓗ ᐃᑲᕐᕋᓅᖃᑦᑕᓚᐅᖅᑐᖅ ᐊᒻᒪᓗ ᑲᒪᒋᔭᐅᑉᓗᓂ ᐆᒪᔪᓕᕆᔨᐊᓛᒃᑯᑦ 

ᐊᐅᓚᑦᑎᔨᖏᓐᓄᑦ ᐊᒻᒪᓗ ᑮᓇᓐ ᓕᓐᑎᐅᓪ-ᒧᑦ. ᑭᑑᓂᖏᓐᓄᑦ ᑐᑭᓯᑎᑦᑎᓚᐅᖅᖢᑎᒃ ᐊᒻᒪᓗ 

ᐅᒃᑯᐃᖅᑕᐅᑉᓗᓂ ᑐᒃᓯᐊᕐᓂᒃᑯᑦ, ᑕᑯᕋᓐᓈᖅᑎᑦᑎᓚᐅᖅᑐᖅ ᒥᑦᔅ ᑳᒻᐳᓪ ᐃᓄᒃᑎᑑᓕᖅᑐᖅᑕᐅᓕᖅᖢᓂᓗ. 

ᐃᓚᐅᖃᑕᐅᔪᑦ ᐊᐱᖅᓱᕈᖕᓇᖅᑎᑕᐅᓚᐅᖅᑐᑦ, ᐃᓱᒫᓘᑎᒋᔭᖏᓐᓂᒃ ᓴᖅᑭᑦᑎᓗᑎᒃ, ᐅᕝᕙᓘᓐᓃᑦ ᐊᓯᐊᒍᖔᖅ 

ᐊᑐᖅᑕᐅᔪᖕᓇᖅᑐᓂᒃ ᑐᓂᓯᓗᑎᒃ ᑲᑎᒪᑎᓪᓗᒋᑦ ᑮᓇᓐ ᓕᓐᑎᐅᓪ ᑲᑎᒪᔾᔪᑎᓂᒃ ᑎᑎᕋᖅᖢᓂ, 

ᐊᐱᖅᑯᑕᐅᔪᓗᒃᑖᓂᒃ ᑭᐅᔾᔪᑕᐅᔪᓂᒡᓗ. ᓄᓇᕗᒻᒥ ᒐᕙᒪᒃᑯᓂᙶᖅᑐᑦ ᐊᐱᕆᑉᓗᑎᒃ ᑐᑭᓯᐅᒪᔾᔪᑏᑦ 

ᑐᑭᓯᓐᓇᕐᒪᖔᑕ ᐊᒻᒪᓗ ᓱᓇᑐᐃᓐᓇᕐᓂᒃ ᑐᑭᓯᑎᑦᑎᒃᑲᓐᓂᕆᐊᖃᕐᒪᖔᑕ. ᕈᐊᑉ ᕼᐋᒧ ᑭᐅᖃᑦᑕᓚᐅᖅᑐᖅ 

ᐊᒥᓱᓂᒃ ᐊᐱᖅᑯᑕᐅᔪᓂᒃ ᐊᓯᐅᔨᑦᑕᐃᓕᓂᐅᑉ ᒥᒃᓵᓄᑦ ᐊᒻᒪᓗ ᒪᓕᒃᑕᐅᔭᕆᐊᖃᖅᑐᓄᑦ. 

ᑕᑯᕋᓐᓈᖅᑎᑦᑎᓂᖃᖅᑳᖅᑎᓪᓗᒍ, ᐊᐱᖅᑯᑏᑦ/ᐅᖃᓪᓗᕆᒃᓴᐅᑎᓃᑦ ᑲᔪᓯᓚᐅᖅᑐᑦ ᑭᓯᐊᓂ 

ᐊᐱᖅᑯᑎᒃᓴᖃᕈᖕᓃᕐᒪᑕ ᐆᒪᔪᓕᕆᔨᐊᓛᒃᑯᑦ ᑲᑎᒪᔨᖏᑦ. ᓄᓇᕗᒻᒥ ᒐᕙᒪᒃᑯᑦ ᐱᓕᕆᔨᖏᑦ 

ᐊᐱᕆᖃᑦᑕᓕᖅᖢᑎᒃ ᑲᑎᒪᔩᑦ ᐃᓱᒪᒋᔭᖏᓐᓂᒃ ᑐᒃᑐᐃᑦ ᖃᓄᐃᓐᓂᖏᓐᓄᑦ ᐊᒻᒪᓗ ᐊᓯᖏᓐᓂᒃ 

ᑐᑭᓯᐅᒪᔾᔪᑎᓂᒃ ᐊᑐᕈᖕᓇᖅᑕᖏᓐᓂᒃ, ᐊᒻᒪᓗ/ᐅᕝᕙᓘᓐᓃᑦ ᐊᓯᖏᓐᓂᒃ ᐃᓱᒫᓘᑕᐅᔪᓂᒃ ᓄᓇᕗᒻᒥ ᒐᕙᒪᒃᑯᑦ 

ᐱᓕᕆᐊᖃᕆᐊᖃᕐᒪᖔᑕ.  

ᓄᓇᕗᒻᒥ ᒐᕙᒪᒃᑯᑦ ᐊᑭᓖᓚᐅᖅᑐᑦ ᐆᒪᔪᓕᕆᔨᐊᓛᒃᑯᑦ ᑲᑎᒪᔾᔪᑎᑖᕆᖃᑦᑕᖅᑕᖏᓐᓂᑦ 

ᑲᑎᒪᔪᓃᖃᑕᐅᓚᐅᕐᓂᖏᓐᓄᑦ. ᓄᓇᕗᒻᒥ ᒐᕙᒪᒃᑯᑦ ᐃᒪᕐᒥᒃ, ᑳᐱᒥᒃ, ᑏᒥᒃ ᐊᒻᒪᓗ 

ᑕᒧᐊᔭᒃᓴᖃᖅᑎᑦᑎᖃᑦᑕᓚᐅᖅᑐᑦ ᐊᑐᓂ ᑲᑎᒪᓂᕐᓂᑦ.  

ᐅᑭᐅᖑᔪᖅ ᐅᕙᑉᑎᖕᓂᑦ ᐃᓚᐅᓚᐅᖅᑐᑦ ᐱᖓᓱᑦ ᑭᒡᒐᖅᑐᐃᔪᑦ ᑲᓇᑕᒥᑦ ᓂᕐᔪᑎᓕᕆᓂᕐᒧᑦ 

ᐱᔨᑦᑎᕋᐃᔨᑯᓐᓂᙶᖅᑐᓂᒃ ᑐᓂᓯᑉᓗᑎᒃ ᐅᓗᕆᐊᓇᖅᑐᒦᑦᑐᖕᓇᖅᑐᓂᒃ ᑐᒃᑐᓂᒃ ᑎᑎᕋᖅᑕᐅᓯᒪᔪᓂᒃ 

ᓂᕐᔪᑏᑦ ᐅᓗᕆᐊᓇᖅᑐᒦᑦᑐᓄᑦ ᐱᖁᔭᕐᒥᑦ, ᑭᕙᓪᓕᕐᒥᑦ ᐆᒪᔪᓕᕆᔨᕐᔪᐊᒃᑯᑦ ᑐᑭᒧᐊᒃᑎᑦᑎᔨᖓᓄᑦ, ᐊᒻᒪᓗ 

ᓄᓇᕗᑦ ᑐᙵᕕᒃᑯᓐᓄᑦ ᑲᖏᖅᖠᓂᕐᒥᑐᐃᓐᓇᖅ. ᑭᓯᐊᓂ, ᓄᓇᕗᑦ ᑐᙵᕕᒃᑯᓐᓄᑦ ᐊᒻᒪᓗ ᓄᓇᕗᒻᒥ ᓂᕐᔪᑎᓂᒃ 

ᐊᐅᓚᑦᑎᔨᒃᑯᓐᓄᑦ ᑭᒡᒐᖅᑐᐃᔪᑦ ᐃᓚᐅᓂᖅ ᐊᔪᓚᐅᖅᑐᑦ ᐊᓯᐊᙳᕐᓂᖓᓄᑦ ᐃᓚᐅᓂᐊᕐᓗᑎᒃ ᓄᓇᕗᒻᒥ 

ᐸᕐᓇᐃᔨᒃᑯᑦ ᐊᕕᒃᑐᖅᓯᒪᔪᒥᑦ ᐅᖃᖃᑎᒌᖕᓂᕐᓄᑦ.  

 

5.0 ᓴᓪᓕᕐᒥᑦ ᐆᒪᔪᓕᕆᔨᐊᓛᒃᑯᑦ ᑲᑎᒪᓂᖏᑦ ᓇᐃᓈᖅᓯᒪᔪᖅ  

ᐅᑉᓗᖅ: ᐊᕗᓐᓂᕕᒃ 10, 2020 

 

ᑭᒑᖅᑐᐃᔪᑦ: 

o ᓄᓇᕗᑦ ᒐᕙᒪᒃᑯᑦ ᐊᕙᑎᓕᕆᔨᒃᑯᑦ, ᑭᕙᓪᓕᕐᒥᑦ ᐆᒪᔪᓕᕆᔨ: ᒥᑦᔅ ᑳᒻᐸᓪ 

o ᓄᓇᕗᑦ ᒐᕙᒪᒃᑯᑦ ᐊᕙᑎᓕᕆᔨᒃᑯᑦ, ᑭᕙᓪᓕᕐᒥᑦ ᐊᐅᓚᑦᑎᔨ: ᕈᐊᑉ ᕼᐋᒧ 

o ᓄᓇᕗᑦ ᒐᕙᒪᒃᑯᑦ ᐊᕙᑎᓕᕆᔨᒃᑯᑦ, ᑭᕙᓪᓕᕐᒥᑦ ᓂᕐᔪᓯᕆᔨ: ᑮᓇᓐ ᓕᓐᑎᐅᓪ 

o ᒐᕙᒪᑐᖃᒃᑯᓐᓂᑦ - ᑲᓇᑕᒥᑦ ᓂᕐᔪᑎᓄᑦ ᐱᔨᑦᑎᕋᐃᔨᒃᑯᑦ, ᐆᒪᔪᓕᕆᔨ: ᓴᓖᒻ ᑖ 

o ᒐᕙᒪᑐᖃᒃᑯᓐᓂᑦ - ᑲᓇᑕᒥᑦ ᓂᕐᔪᑎᓄᑦ ᐱᔨᑦᑎᕋᐃᔨᒃᑯᑦ, ᐆᒪᔪᓕᕆᔨ ᑐᕇᓴ ᑕᕝᑦᔅ 

o ᒐᕙᒪᑐᖃᒃᑯᓐᓂᑦ - ᑲᓇᑕᒥᑦ ᓂᕐᔪᑎᓄᑦ ᐱᔨᑦᑎᕋᐃᔨᒃᑯᑦ, ᓂᕐᔪᓯᕆᔨ ᓕᐊᓂ ᐃᒥᖅᑕᐊᑦ 

o ᑭᕙᓪᓕᕐᒥᑦ ᓂᕐᔪᑎᓯᕆᔨᒃᑯᑦ, ᓂᕐᔪᑎᓂᒃ ᖃᐅᔨᓴᐃᓂᕐᒧᑦ ᑐᑭᒧᐊᒃᑎᑦᑎᔨ: ᑭᓖᑕᓐ ᑕᖅᑕᖅ 

 

ᓴᓪᓕᕐᒥᑦ ᐆᒪᔪᓕᕆᔨᐊᓛᒃᑯᑦ ᑲᑎᒪᔨᖏᑦ ᐃᓚᐅᔪᑦ 

o ᐃᒃᓯᕙᐅᑕᖅ: ᒨᓯᔅ ᓇᑯᓛᖅ 

o ᐃᒃᓯᕙᐅᑕᐅᑉ ᑐᒡᓕᖓ: ᑖᓂ ᐲ 

o ᑎᑎᕋᖅᑎ ᑮᓇᐅᔭᓕᕆ: ᑖᓯ ᓇᑯᓛᖅ 

o ᑲᑎᒪᔨ: ᔫ ᓴᕕᐊᕐᔪᒃ 

o ᑲᑎᒪᔨ: ᒍᐊᑕᓐ ᓇᑯᓛᖅ 

o ᑲᑎᒪᔨ: ᑭᓪᓛᐱᒃ ᓇᑯᓛᖅ 

o ᑲᑎᒪᔨ: ᑦᓵᓕ ᓴᕕᐊᕐᔪᒃ 

o ᑲᑎᒪᔨ: ᓘᑲᓯ ᓈᑯᓛᖅ 

o ᐊᐅᓚᑦᑎᔨ: ᓇᑖᓴ ᐅᑦᑐᑭ 

 

ᐊᑯᓂᐅᑎᒋᓂᖓ:  

ᒪᕐᕉᒃ ᓇᑉᐸᖃᖅᖢᓂ ᐃᖃᕐᕋᓄᑦ 

 



7 
 

ᐅᖃᐅᓯᐅᔪᑦ ᐊᒻᒪᓗ ᐊᐱᖅᑯᑏᑦ: 

 

**ᐆᒪᔪᓕᕆᔨᐊᓛᒃᑯᓐᓄᑦ ᑲᑎᒪᔩᑦ ᑐᒃᑐᖏᓐᓂᒃ ᐸᕗᓕ ᐊᒻᒪᓗ ᖃᒪᓂᕐᔪᐊᖅ ᑲᒪᒋᔭᖃᖁᔨᓚᐅᖏᑦᑐᖅ 

ᑕᑯᕋᓐᓈᖅᑎᑦᑎᓂᕐᒥᑦ ᑐᒃᑐᓯᐅᕐᕕᐅᖃᑦᑕᙱᒻᒪᑕ.** 

 

ᑲᑎᒪᔩᑦ ᑐᓴᖅᓯᒪᔪᑦ ᖃᓄᐃᖓᓕᖅᑎᑦᑎᓂᐅᔪᓂᒃ ᐊᐳᖅᑎᓐᓈᖅᑐᒥᑦ ᐊᑉᖁᑎ ᑐᒃᑐᓄᑦ ᐊᒻᒪᓗ ᖁᕕᐊᒋᔭᖓᑦ 

ᒥᑦᔅ ᑕᒪᑐᒥᙵᑦ ᑕᑯᕋᓐᓈᖅᑎᑦᑎᓂᖓ. 

 

“ᓲᕐᓗ ᓴᓂᕋᕐᒧᑦ ᑐᓗᖅᑐᑦ”” - ᔫ ᓴᕕᐊᕐᔪᒃ, ᑕᑯᖅᑲᖅᑎᓪᓗᒍ ᐊᐅᓚᔪᓕᐊᒥᒃ ᖁᖓᓯᕈᓯᖅᓯᒪᔪᑦ ᑐᒃᑐᓂᒃ 

ᖃᒪᓂᑦᑐᐊᕐᒥᑦ ᐃᑳᕋᓱᒃᑐᑦ ᐊᒡᓃᑯᒃᑯᑦ ᐊᐳᖅᑎᓐᓈᖅᑐᒥᑦ ᐊᑉᖁᑎᖓᒍᑦ.  

 

ᖃᕆᑕᐅᔭᒃᑯᑦ ᓂᐅᕕᐊᒃᓴᖃᖃᑦᑕᕐᓂᐅᔪᑦ ᓴᓪᓕᕐᒥᑦ ᑕᐃᒪᓐᓇᓗᐊᖑᔪᖕᓃᕐᓂᕋᖅᑕᖏᑦ, ᑭᓯᐊᓂ ᑐᑭᓯᐊᔪᑦ 

ᓈᒻᒪᙱᓐᓂᖓᓄᑦ ᓄᓇᖅᐸᓯᖕᒦᑦᑐᓄᑦ ᑭᕙᓪᓕᕐᒥᑦ ᐃᑲᔪᖅᑐᐃᔪᓪᓗ ᑎᑎᕋᖅᑕᐅᓂᐊᖅᑐᖅ 

ᖃᐅᔨᓴᖅᑕᐅᖁᓗᒋᑦ ᐅᖁᒪᐃᓐᓂᖏᑦ ᑐᒃᑐᐃᑦ ᑕᒫᙵᑦ ᐊᐅᓪᓚᖅᑎᑕᐅᖃᑦᑕᖅᑐᑦ.  

 

ᑕᒪᕐᒥᒃ ᐊᖏᕈᑎᖃᓚᐅᖅᑐᑦ ᑐᒃᑐᐃᑦ ᐅᑭᐅᖑᔪᖅ ᖃᓄᐃᖏᑦᑎᐊᖅᓯᒪᓂᖏᓐᓄᑦ, ᑐᒃᑐᐃᑦ ᑐᓐᓄᖃᖅᑐᑦ 

ᐊᕗᓐᓂᕕᒥᓘᓐᓃᑦ (ᕕᕗᐊᕆ). ᖃᐅᔨᔪᒪᓚᐅᖅᑐᑦ ᑐᒃᑐᐃᑦ ᓈᒻᒪᒃᓯᒃᐸᑕ ᑲᑎᖦᖢᒋᑦ ᒪᖃᐃᑕᐅᔪᖕᓇᖅᑐᑦ 

ᐲᖅᑕᐅᓇᔭᕐᒪᖔᑦ ᐃᓄᐃᑦ ᑐᒃᑐᒃᑲᓐᓂᕈᒪᖃᑦᑕᕐᒪᑕ ᓂᕿᒋᓪᓚᕆᖕᒪᔾᔪᒃ ᐊᒻᒪᓗ 

ᐱᓕᕆᐊᒃᓴᖅᑕᖃᓗᐊᖏᖦᖢᓂ ᓴᓪᓕᕐᒥᑦ. ᐃᓱᒫᓘᑎᖃᖅᑐᑦ ᕿᑭᖅᑖᓗᖕᒥᐅᑕᐃᑦ ᐅᒥᐊᒃᑯᑦ 

ᑎᑭᖃᑦᑕᕐᓂᖏᓐᓄᑦ ᕿᓇᓗᒐᖅᓯᐅᖅᖢᑎᒃ ᐊᒻᒪᓗ ᑐᒃᑐᓯᐅᖅᖢᑎᒃ ᓂᕕᖓᑖᖃᖏᖢᑎᒃ ᓴᓪᓕᐅᑉ 

ᖃᓂᑕᖓᓄᑦ,ᕿᑭᖅᑕᐅᒑᓗᒃ ᐊᒻᒪᓗ ᐊᒃᐸᑑᕐᔪᐊᑉ.  

 

ᐊᖏᕈᑎᖃᓚᐅᖅᑐᑦ ᓴᓪᓕᕐᒥᑦ ᑲᑎᖦᖢᒋᑦ ᒪᖃᐃᑕᐅᔪᖕᓇᖅᑐᑦ  ᐊᒻᒪᓗ ᑭᒡᓕᖃᖅᑎᑕᐅᖏᑦᑐᑦ 

ᓱᖁᓯᔾᔮᙱᓐᓂᖏᓐᓄᑦ ᑭᓯᐊᓂ ᓄᑖᑦ ᑐᑭᓯᐅᒪᔾᔪᑏᑦ ᐊᒥᓱᙳᖅᐸᓪᓕᐊᓂᖃᖅᑐᓂᒃ ᓇᓗᓇᐃᖅᐸᑕᑦ, 

ᐆᒪᔪᓕᕆᔨᐊᓛᒃᑯᑦ ᓯᕗᓂᒃᓴᒥᑦ ᑲᑎᒪᑎᓪᓗᒋᑦ ᐅᖃᐅᓯᕆᒃᑲᓐᓂᕈᒪᓚᐅᖅᑕᖓᑦ ᐊᑐᓕᕐᓂᐊᓵᕐᓗᒍ. ᐊᒻᒪᓗ, 

ᐆᒪᔪᓕᕆᔨᐊᓛᒃᑯᑦ ᖃᐅᔨᓴᐃᓂᖃᖁᔨᓇᔭᖅᑐᑦ ᖃᑉᓯᐅᓂᖏᓐᓄᑦ ᓴᓪᓕᕐᒥᑦ ᑐᒃᑐᐃᑦ ᐅᐱᕐᖔᖓᓂᑦ 2021-ᒥᑦ 

ᖃᐅᔨᓴᒃᑲᓐᓂᕐᓂᐊᕐᓗᒋᑦ ᒫᓐᓇᐅᔪᖅ ᑐᒃᑐᑕᐅᔪᖕᓇᖅᑐᑦ ᐊᒻᒪᓗ ᑭᒡᓕᖃᖅᑎᑦᑎᙱᑦᑐᑦ. ᓴᓪᓕᕐᒥᑦ 

ᐆᒪᔪᓕᕆᔨᐊᓛᒃᑯᑦ ᐅᖃᓚᐅᕐᒥᔪᑦ ᖃᐅᔨᓴᖅᑕᐅᔪᓄᑦ ᖃᓄᐃᖓᓂᐅᔪᓂᒃ ᑐᓴᖅᑎᑕᐅᒃᑲᐅᑎᒋᓂᖅᓴᐅᔪᒪᑉᓗᑎᒃ 

ᑭᖑᕙᙱᓐᓂᖅᓴᐅᓂᐊᕐᒪᑕ ᖃᐅᔨᓴᐃᒃᑲᓐᓂᕐᓂᕆᔭᖏᓐᓂᒃ ᒫᓐᓇᐅᔪᖅ ᐊᐅᓚᑦᑎᓂᕐᒧᑦ ᖃᓄᐃᓕᐅᕈᑕᐅᔪᓂᒃ 

ᐊᒻᒪᓗ ᑐᒃᑐᑕᐅᔪᖕᓇᖅᑐᓄᑦ.  

 

ᑲᑎᒪᔨᓗᒃᑖᑦ ᐃᑲᔪᖅᑐᐃᔪᑦ ᓴᖅᑭᑦᑎᒍᑎᒃ MX-14 ᐅᒥᖕᒪᓄᑦ ᑭᒡᓕᐅᔪᒥᒃ King William ᕿᑭᖅᑕᒥᑦ. 

6.0 ᑎᑎᖅᑲᒥᑦ ᐃᓚᐅᔪᖅ 1 

 

 

 
ᐊᑐᖅᑕᐅᖔᕈᖕᓇᖅᑐᖅ A-ᒧᑦ ᓄᓇᙳᐊᑦ. 

ᓴᐅᒥᒃᖠᖅ ᓄᓇᙳᐊᖅ ᒫᓐᓇᐅᔪᖅ ᓄᓇᕗᒻᒥ ᒐᕙᒪᒃᑯᑦ ᓇᓃᓐᓂᕆᔭᖏᑦ ᓄᓇᙳᐊᖅ ᓴᐅᒥᒃᖠᕐᒦᑦᑐᕐᓕ ᓇᓗᓇᐃᖅᓯᔪᖅ ᐊᑕᐅᓯᖅ 

ᐊᑐᖅᑕᐅᑐᐃᓐᓇᕆᐊᖃᖅᑐᖅ ᓄᓇᓕᖕᒥᐅᓂᑦ ᐱᔭᐅᔪᒧᑦ. 

ᐊᑐᖅᑕᐅᖔᕈᖕᓇᖅᑐᖅ B-ᒧᑦ ᓄᓇᙳᐊᑦ. 

ᓴᐅᒥᒃᖠᖅ ᓄᓇᙳᐊᖅ ᒫᓐᓇᐅᔪᖅ ᓄᓇᕗᒻᒥ ᒐᕙᒪᒃᑯᑦ ᓇᓃᓐᓂᕆᔭᖏᑦ ᓄᓇᙳᐊᖅ ᓴᐅᒥᒃᖠᕐᒦᑦᑐᕐᓕ ᓇᓗᓇᐃᖅᓯᔪᖅ ᐊᑕᐅᓯᖅ 

ᐊᑐᖅᑕᐅᑐᐃᓐᓇᕆᐊᖃᖅᑐᖅ ᓄᓇᓕᖕᒥᐅᓂᑦ ᐱᔭᐅᔪᒧᑦ.  

ᐊᕙᑎᓕᕆᔨᒃᑯᑦ 

Department of Environment 

Avatiliqiyikkut 

Ministère de l’Environnement 

 

 

 

7.0 ᑎᑎᖅᑲᒧᑦ ᐃᓚᓕᐅᑎᓯᒪᔪᖅ 2 (ᑲᑎᒪᔾᔪᑏᑦ) 

 

ᓴᓪᓕᖅ 

ᓄᓇᕗᒻᒥ ᒐᕙᒪᒃᑯᑦ ᐊᕙᑎᓕᕆᔨᒃᑯᑦ 

ᐆᒪᔪᓕᕆᔨᐊᓛᒃᑯᓐᓂᑦ ᐅᖃᖃᑎᖃᕐᓃᑦ 2020 

 
ᓴᓪᓕᕐᒥᑦ ᐆᒪᔪᓕᕆᔨᐊᓛᒃᑯᑦ 

ᐊᕗᓐᓂᕕᒃ 10, 2020  

ᐃᑲᓂ: ᐋᒻᓚᒃᑯᑦ ᑲᑎᒪᕝᕕᖓᓐᓂᑦ  

ᐱᒋᐊᕐᕕᖓ: 6:40 – 9:10 

ᐊᑯᓂᐅᑎᒋᓂᖓ: 2.5 

 

ᑲᑎᒪᔪᓃᑦᑐᑦ:  

 

ᒥᑦᔅ ᑳᒻᐸᓪ ᓄᓇᕗᒻᒥ ᒐᕙᒪᒃᑯᓐᓄᑦ ᑭᕙᓪᓕᕐᒥᑦ ᐆᒪᔪᓕᕆᔨ 

ᕈᐊᑉ ᕼᐋᒧ  ᓄᓇᕗᒻᒥ ᒐᕙᒪᒃᑯᓐᓄᑦ ᑭᕙᓪᓕᕐᒥᑦ ᓂᕐᔪᓯᕆᓂᕐᒧᑦ 

ᐊᐅᓚᑦᑎᔨ  

ᑮᓇᓐ ᓕᓐᑎᐅᓪ  ᓄᓇᕗᒻᒥ ᒐᕙᒪᒃᑯᓐᓄᑦ ᑭᕙᓪᓕᕐᒥᑦ ᓂᕐᔪᓯᕆᔨ  

ᑐᕇᓴ ᑕᕝᑦᔅ ᑲᓇᑕᒥ ᐆᒪᔪᓕᕆᔨᒃᑯᑦ  

ᓴᓖᒻ ᑖ ᑲᓇᑕᒥ ᐆᒪᔪᓕᕆᔨᒃᑯᑦ  

ᓕᐊᓂ ᐃᒥᖅᑕᐅᑦ ᑲᓇᑕᒥ ᐆᒪᔪᓕᕆᔨᒃᑯᑦ  

ᑭᓖᑕᓐ ᑕᖅᑕᖅ ᑭᕙᓪᓕᕐᒥᑦ ᓂᕐᔪᓯᕆᔨ  

 

 

ᐆᒪᔪᓕᕆᔨᐊᓛᒃᑯᓐᓂᑦ ᐃᓚᐅᔪᑦ: 

ᒨᓯᔅ ᓇᑯᓛᖅ ᐃᒃᓯᕙᐅᑕᖅ 

ᑖᓯ ᓇᑯᓛᖅ ᑎᑎᕋᖅᑎ ᑮᓇᐅᔭᓕᕆ 

ᑖᓂ ᐲ ᐃᒃᓯᕙᐅᑕᐅᑉ ᑐᒡᓕᖓ 

ᔫ ᓴᕕᐊᕐᔪᒃ ᑲᑎᒪᔨ 

ᒍᐊᑕᓐ ᓇᑯᓛᖅ ᑲᑎᒪᔨ 

ᑭᓪᓛᐱᒃ ᓇᑯᓛᖅ ᑲᑎᒪᔨ 

ᑦᓵᓕ ᓴᕕᐊᕐᔪᒃ ᑲᑎᒪᔨ 

ᓘᑲᓯ ᓈᑯᓛᖅ ᑲᑎᒪᔨ 

ᓇᑖᓴ ᐅᑦᑐᑭ ᐊᐅᓚᑦᑎᔨ 

 

ᐃᓄᒃᑎᑑᓕᕆᔨ: ᐹᐱ ᓴᕕᐊᕐᔪᒃ 

 

 

ᑲᑎᒪᓂ ᐅᒃᑯᐃᖅᑐᖅ: 7:00 

ᑐᑭᓯᑎᑦᑎᓃᑦ  

ᐃᒃᓯᕙᐅᑕᖅ - ᑭᖑᕙᖅᖢᑕ ᐱᒋᐊᕋᑉᑕ, ᐊᒻᒪᓗ ᑐᒃᑐᓯᐅᕐᕕᒋᖃᑦᑕᙱᖦᖢᑎᒍᑦ ᖃᒪᓂᕐᔪᐊᖅ ᐅᕝᕙᓘᓐᓃᑦ 

ᐸᕗᓕ ᑐᒃᑐᖏᑦ, ᖄᖏᕈᒪᔭᕗᑦ ᑖᑉᑯᐊᒃ ᓈᒻᒪᒃᐸᑦ?  

ᒥᑦᔅ ᑳᒻᐳᓪ - ᐄ, ᑕᐃᒪᓐᓇᐃᑦᑐᖕᓇᖅᑐᒍᑦ. 

 

ᐅᓂᒃᑲᐅᓯᐅᓂᖓ:  

ᑭᕙᓪᓕᕐᒥᑦ ᖃᐅᔨᓴᐃᓂᕐᒥᒃ ᐅᑉᓗᒥᒨᓕᖅᑐᐃᓂᖅ ᐊᒻᒪᓗ ᐱᓕᕆᐊᖑᔪᒪᔪᑦ  

ᑕᑯᑎᑦᑎᔪ: ᒥᑦᔅ ᑳᒻᐸᓪ  

ᐱᒋᐊᕐᕕᖓ: 7:02 

 

ᑭᕙᓪᓕᕐᒥᑦ ᓈᓚᐅᑎᒃᑯᑦᑐᒃ ᑐᓕᕆᓂᖅ  

• ᐅᑉᓗᒥᒨᓕᖅᑐᐃᓂᖅ ᐅᑭᐅᑉ ᐃᓚᖓᒍᑦ ᓇᒧᑦ ᑎᑭᐅᑎᖃᑦᑕᕐᓂᖏᓐᓄᑦ ᑐᒃᑐᐃᑦ ᖃᐅᔨᓴᐃᓂᖅ 

2018-ᒧᑦ ᑎᑭᖦᖢᒍ, ᐆᒪᔪᓕᕆᔨᐊᓛᒃᑯᓐᓄᐊᖅᑕᐅᓂᐊᖅᑐᑦ ᒪᓂᒪᓕᖅᐸᑕ ᐊᒻᒪᓗ 

ᑕᑯᔭᖅᑐᐃᔪᒫᖅᑐᑦ ᐅᖃᖃᑎᒋᔭᖅᑐᕐᓗᒋᑦ. ᑭᖑᓪᓕᖅᐹᒥᑦ ᐅᖃᖃᑎᖃᓚᐅᖏᑦᑐᒍᑦ 

ᓴᖅᑭᓐᓂᐊᓵᖅᖢᒋᑦ ᑭᓯᐊᓂ ᒫᓐᓇᐅᔪᖅ ᑕᐃᒪᓐᓇᐃᓐᓂᐊᖏᑦᑐᒍᑦ. ᓈᒻᒪᒋᔭᐅᓯᒪᔪᓂᒃ ᓄᓇᕗᒻᒥ 

ᒐᕙᒪᒃᑯᓐᓂᑦ ᐊᒻᒪᓗ ᐆᒪᔪᓕᕆᔨᐊᓛᒃᑯᓐᓂᑦ ᐱᔪᒪᔪᒍᑦ  

• ᐊᐅᓚᔪᓕᐊᖑᓯᒪᔪᑦ ᖁᖓᓯᕈᓯᖅᓯᒪᔪᑦ ᑐᒃᑐᐃᑦ 

• ᐊᔾᔨ ᖁᖓᓯᕈᓯᖅᓯᒪᔪᑦ ᒥᒃᓵᓄᑦ ᐊᐳᖅᑎᓐᓈᖅᑐᒥᑦ ᐊᑉᖁᑎᒥᑦ 

• ᐃᓱᒫᓘᑕᐅᔪᑦ huckleberry ᐅᔭᕋᒃᑕᕆᐊᕐᒥᑦ ᐊᑉᖁᑎᒋᔭᐅᔪᓂᒃ ᐱᔪᓄᑦ 

• ᐊᑉᖁᑎᓂᑦ ᖃᓄᐃᖓᓕᖅᑎᑦᑎᓃᑦ - ᐊᐳᖅᑎᓐᓈᖅᑐᒥᑦ ᐊᑉᖁᑎ ᖃᒪᓂᑦᑐᐊᕐᒧᙵᐅᔪᖅ. 

ᕿᒥᕐᕈᓚᐅᖅᑕᕗᑦ ᐅᓂᑉᑳᖓᑦ ᐊᒡᓃᑯᒃᑯᑦ ᑖᑉᑯᐊ ᐅᒃᐱᕈᓱᒃᑐᑦ ᐊᑉᖁᑎ ᐊᒃᑐᖅᓯᓂᖃᙱᓐᓂᖓᓄᑦ. 

ᓇᓗᓇᙱᑦᑐᖅ ᐊᒃᑐᖅᑕᐅᓯᒪᔪᑦ; ᐃᖢᐃᓵᕆᓂᕐᒧᑦ ᐱᔪᒧᑦ ᐅᑭᐅᓗᒃᑖᖅ ᐊᑉᖁᑎᒥᑦ ᐱᔪᓂᒃ 

ᐱᐊᓂᓕᑦᑎᐊᖅᑐᖅ.  

• ᐊᑉᖁᑎᒥᑦ ᖃᓄᐃᖓᓕᖅᑎᑦᑎᓂᐅᔪᒧᑦ ᐊᐅᓚᔪᖅ ᐅᑭᐊᒃᓵᖅ 2018  

ᔫ ᓴᕕᐊᕐᔪᒃ - ᓲᕐᓗ ᓴᓂᕋᕐᒧᑦ ᑐᓗᖅᑐᑦ. 

ᒥᑦᔅ ᑳᒻᐸᓪ - ᐄ. 

• ᐊᑕᐅᓯᖅ ᐅᑭᐅᕐᒥᑦ ᑕᓪᓕᒪᓄᑦ ᐅᑉᓗᓄᑦ ᐊᑉᖁᑎ ᐅᒃᑯᐊᖅᑕᐅᓯᒪᓚᐅᖅᑐᖅ ᑐᒃᑐᐃᓪᓗ 

ᐃᑳᓗᒃᑖᖅᖢᑎᒃ ᐊᑉᖁᑎᒥᑦ, ᑭᓯᐊᓂ ᖃᐅᔨᓚᐅᖏᑦᑐᖓ ᓱᓕ ᐊᑉᖁᑎᒥᒃ ᐅᒃᑯᐊᖅᓯᓯᒪᔪᓂᒃ ᑕᐃᒪᓐᓇ 

ᐊᑯᓂᐅᑎᒋᔪᒥᑦ ᐊᒻᒪᓗ ᐊᓂᒎᑎᑉᓗᑎᒃ.  

• ᑕᒪᓐᓇ ᐅᖃᐅᓯᕆᔭᕗᑦ ᑕᐃᒪᓐᓇᒃᑲᓐᓂᖅ ᐱᔪᖃᕆᐊᒃᓴᖓᓂᑦ ᐱᕙᓪᓕᐊᔪᓂᑦ ᐃᓱᒪᒋᔭᐅᔪᖅ ᓴᓪᓕᕐᒥᑦ 

ᑐᒃᑐᓄᑦ. 

• ᐊᐅᓚᔪᓕᐊᖑᔪᑦ ᐊᑉᖁᑎᒥᑦ ᓴᖑᑎᑕᐅᓂᖏᑦ ᓘᕆᓛᑦ ᑐᒃᑐᓂᒃ, 6-ᖑᔪᑦ ᓯᑕᒪᐅᔪᓂᑦ 

ᖁᖓᓯᕈᓯᖅᓯᒪᔪᓂᑦ ᓴᖑᑎᑕᐅᓚᐅᖅᑐᑦ ᐃᓚᐅᓕᖅᖢᑎᒡᓗ ᖃᒪᓂᕐᔪᐊᖅ ᑐᒃᑐᓄᑦ ᑐᖁᓚᐅᖅᑐᑦ. 

ᑕᒪᓐᓇ ᓇᓗᓇᐃᖅᑕᐅᓚᐅᖅᑐᖅ ᓄᓇᑦᑎᐊᖅ ᒐᕙᒪᒃᑯᖏᓐᓄᑦ ᐊᒥᓱᑦ ᑐᒃᑐᐃᑦ ᐊᓯᐊᓄᑦ 

ᐊᒥᕐᕋᓄᐊᖅᑐᑦ ᑐᖁᒐᔪᖕᓂᖏᓐᓄᑦ. 

 

ᓴᓪᓕᕐᒥᑦ ᑐᒃᑐᐃᑦ ᒥᒃᓵᓄᑦ ᐅᑉᓗᒥᒨᓕᖅᑐᖅᑕᐅᔪᑦ  

• 11,992 ᖃᓄᐃᖏᑦᑐᑦ  

• ᐋᓐᓂᐊᖃᕐᓂᖏᑦ ᐃᕐᓂᐊᒃᓴᖏᑦ ᐲᖅᖢᑎᒃ ᐊᒻᒪᓗ ᓄᕐᕆᐅᖃᑦᑕᕐᓂᖏᓐᓄᑦ ᓇᓗᓇᐃᖅᓯᔪᖅ, 

ᖁᑦᑎᒃᑑᔪᖅ ᓱᓕ ᒫᓐᓇᐅᔪᖅ ᑭᓯᐊᓂ ᒥᒃᖠᕙᓪᓕᐊᑦᑎᐊᖅᑐᖅ 1998-ᒥᑦ  

• ᒪᕐᕉᖕᓄᑦ ᐅᑭᐅᓄᑦ ᐅᑎᖅᑕᖅᖢᑎᒃ ᖃᐅᔨᓴᐃᓂᕐᓂᑦ, ᖃᑉᓯᐅᓂᖏᑦ ᖃᓄᐃᖏᑦᑑᔮᖅᓯᒪᓕᖅᑐᖅ  

• ᓇᓗᓇᐃᖅᓯᔪᖃᓚᐅᖅᑐᖅ ᑐᒃᑐᐃᑦ ᓄᓇᖅᐸᓯᖕᒧᐊᕐᓂᖏᑦ. ᑕᒪᓐᓇ ᑐᓴᓚᐅᖅᑕᕗᑦ ᒪᖃᐃᑎᓂᑦ 

ᐊᒻᒪᓗ ᓇᑭᙶᕐᓂᖏᓐᓂᒃ ᐆᒃᑐᕋᐃᓚᐅᖅᑐᒍᑦ ᓇᓗᓇᐃᖅᖢᓂᓗ ᖃᒪᓂᕐᔪᐊᕐᒧᑦ ᐊᒻᒪᓗ 

ᐅᒃᑯᓯᒃᓴᓕᖕᒧᑦ ᑐᒃᑑᖕᒪᑕ ᐆᒃᑐᕋᖅᑕᐅᓂᒃᑯᑦ ᓴᓪᓕᕐᒥᑦ ᑐᒃᑐᖏᓐᓄᑦ. 

• ᐊᕙᑎᓕᕆᔨᒃᑯᑦ ᐊᓯᐊᙳᖅᓯᒪᙱᑦᑐᑦ ᑭᓯᐊᓂ ᐊᒥᓲᓂᖏᓐᓄᑦ ᖃᐅᔨᓴᐃᓃᑦ ᓇᓗᓇᐃᖅᓯᒃᐸᑕ 

ᐊᒥᓱᙴᖅᐸᓪᓕᐊᖕᒪᑕ. 

 

ᑖᓂ ᐲ - ᑐᒃᑐᐃᑦ ᖃᓄᐃᑦᑑᔭᙱᑦᑐᑦ, ᐋᓐᓂᐊᖃᖅᑕᐃᓕᒪᓂᖏᑦ ᐱᑦᑕᐅᔪᑦ, ᑐᓐᓄᓕᐊᓘᑉᓗᑎᒃ.  

ᒨᓯᔅ ᓇᑯᓛᖅ - ᐋᓐᓂᐊᖃᖅᑕᐃᓕᒪᓂᖏᑦ ᐱᑦᑕᐅᔪᑦ, ᒫᓐᓇ ᑐᓐᓄᓕᐊᓗᐃᑦ. 

ᑖᓯ ᓇᑯᓛᖅ - ᖃᑉᓯᒧᐊᕆᐊᖃᖅᐱᑕ ᐱᑕᖃᕈᖕᓃᕐᓂᐊᕐᓗᒍ ᑲᑎᖦᖢᒋᑦ ᒪᖃᐃᑕᐅᔪᖕᓇᖅᑐᑦ?  

ᒥᑦᔅ ᑳᒻᐸᓪ - ᑐᒃᑐᐃᑦ ᐊᒥᓲᓂᖅᓴᐅᓕᖅᐸᑕ ᑭᖑᓪᓕᕐᒥᑦ ᖃᐅᔨᓴᐃᓂᕐᒥᑦ ᓈᒻᒪᑐᐃᓐᓇᕆᐊᖃᖅᑐᖅ 

ᐲᖅᑕᐅᓗᓂ ᑲᑎᖦᖢᒋᑦ ᒪᖃᐃᑕᐅᔪᖕᓇᖅᑐᑦ. 

ᒨᓯᔅ ᓇᑯᓛᖅ - ᑭᒡᓕᖃᖅᑎᑦᑎᔪᖅ ᐊᑐᖅᑕᐅᔪᖕᓃᖅᐸᑦ ᐱᑦᑕᐅᓇᔭᖅᑐᖅ, ᐱᓗᐊᖅᑐᒥᑦ ᑐᒃᑐᐃᑦ 

ᕿᑭᖅᑕᒧᙵᐅᖃᑦᑕᖅᑎᓪᓗᒋᑦ ᓯᑯᒃᑯᑦ ᐃᑳᖅᖢᑎᒃ. ᐱᔾᔪᑕᐅᓗᐊᓚᐅᖅᑐᖅ TAH-ᒧᑦ ᐃᓄᐃᑦ 

ᑐᒃᑑᑎᖃᐃᓐᓇᖁᑉᓗᒋᑦ ᒪᖃᐃᑦᑕᕐᓂᐊᖅᑕᖏᓐᓂᑦ ᑕᒫᓂ ᐱᓕᕆᐊᒃᓴᖅᑕᖃᐅᓗᐊᖏᒻᒪᑦ.  

ᒥᑦᔅ ᑳᒻᐸᓪ - ᐄ, ᐊᒻᒪᓗ ᐱᓕᕆᑦᑎᐊᖅᓯᒪᔪᓯ ᐊᐅᓚᑦᑎᓂᕐᒥᒃ ᑐᒃᑑᑉᓯᖕᓂᑦ, ᑭᓯᐊᓂ ᐃᓱᒫᓘᑎᖃᕋᔭᖅᑐᖓ 

ᖃᕆᑕᐅᔭᒃᑯᑦ ᓂᐅᕕᐊᒃᓴᖃᖃᑦᑕᖅᑐᓂᒃ ᑕᐃᒪᓐᓇ ᐊᒥᓲᔪᖕᓃᖅᑎᑦᑎᔪᖕᓇᖅᑐᖅ. ᑐᒃᑑᑎᓯ 

ᖃᓄᐃᖏᑦᑎᐊᕋᓱᒋᔭᒃᑲᑦ ᐊᒻᒪᓗ ᐃᒻᒪᖄ ᐊᓯᐊᓂᒃ ᓇᓗᓇᐃᖅᓯᓂᖅᑕᖃᖅᐸᑦ ᐊᒻᒪᓗ ᐊᒥᓱᙳᖅᐹᓪᓕᖅᓯᒪᓗᑎᒃ 

ᖃᐅᔨᒪᓐᓇᕐᓂᖅᓴᐅᓂᐊᖅᑐᖅ ᐲᖅᑕᐅᓗᓂ ᑲᑎᖦᖢᒋᑦ ᒪᖃᐃᑕᐅᔪᖕᓇᖅᑐᑦ.  

ᒨᓯᔅ ᓇᑯᓛᖅ - ᒪᖃᐃᑏᑦ ᐅᖃᖅᓯᒪᔪᑦ ᑐᒃᑐᐃᑦ ᑲᑎᒪᓚᐅᖅᑑᒐᓗᐊᑦ ᑭᓯᐊᓂ ᒫᓐᓇᐅᔪᖅ ᓇᒧᑐᐃᓐᓈᖅᓯᒪᔪᑦ 

ᕿᑭᖅᑕᒥᑦ. 

• ᑐᒃᑐᓂᒃ ᖃᐅᔨᓴᐃᓂᖃᒃᑲᓐᓂᕈᒪᔪᒍᑦ ᐊᕐᕌᒍ 2021-ᒥᑦ. ᐊᖏᕈᑕᐅᓚᐅᖅᑐᖅ ᑲᑎᖦᖢᒋᑦ 

ᒪᖃᐃᑕᐅᔪᖕᓇᖅᑐᑦ ᐊᑐᖅᑕᐅᓗᓂ ᑭᓯᐊᓂ ᓄᑖᖅ ᖃᐅᔨᓴᐃᓂᕐᒧᑦ ᖃᓄᐃᖓᓂᐅᔪᑦ ᐱᔭᐅᒃᐸᑕ, 

ᐆᒪᔪᓕᕆᔨᐊᓛᒃᑯᑦ ᓯᕗᓂᒃᓴᒥᑦ ᑲᑎᒪᑎᓪᓗᒋᑦ ᐅᖃᐅᓯᕆᒃᑲᓐᓂᕈᒪᓚᐅᖅᑕᖓᑦ ᑭᖑᓪᓕᖅᐹᒃᑯᑦ 

ᐃᓱᒪᓕᐅᖅᑳᕋᑎᒃ.  

ᒨᓯᖅ ᓇᑯᓛᒃ - ᐅᑭᐅᑦᑎᐊᕆᓚᐅᖅᑐᒍᑦ, ᒪᖁᒃᑐᒥᑦ ᓯᑯᔪᖃᙱᖦᖢᓂ.  

ᑖᓂ ᐲ - ᖃᓄᐃᑉᐸᑦ ᑐᒃᑐᐃᑦ ᐊᒃᐸᑑᕐᔪᐊᕐᒥᑦ? 

ᒥᑦᔅ ᑳᒻᐳᓪ - ᐊᒃᐸᑑᕐᔪᐊᕐᒥᑦ 1,497-ᖑᓚᐅᖅᑐᑦ ᒥᒃᖠᕚᓪᓕᖅᑐᑦ ᑭᓯᐊᓂ ᐊᓯᐊᖑᒃᑲᐅᑎᒋᖃᑦᑕᖅᑐᑦ 

ᑕᐃᑲᓂ.  

ᕈᐊᑉ ᕼᐋᒧ - ᑎᑭᑦᑕᖅᑐᓂᒃ ᒪᐃᑎᑦᑎᖃᑦᑕᖅᐱᓯ ᐊᒃᐸᑑᕐᔪᐊᕐᒥᑦ?  

ᒨᓯᔅ ᓇᑯᓛᖅ - ᒪᕐᕉᖕᓂᒃ ᑖᒡᑖᖃᑦᑕᖅᑐᑦ ᑕᐃᑯᖓ. 

ᑖᓯ ᓇᑯᓛᖅ - ᑐᒃᑐᐃᑦ ᐊᒃᐸᑑᕐᔪᐊᕐᒥᑦ ᐱᑦᑕᐅᔫᔭᖅᑐᑦ. 

ᕈᐊᑉ ᕼᐋᒧ - ᒪᖃᐃᑏᑦ ᑕᐃᑲᙵᑦ ᑐᒃᑐᖃᑦᑕᖅᐸᑦ?  

DM - ᐄ, ᖃᓄᐃᑦᑑᔭᙱᑦᑐᖅ, ᐃᒻᒪᖅᑳ 50-ᓂᒃ ᐱᖃᑦᑕᖅᑐᒍᑦ.  

ᑭᓪᓛᐱᒃ ᓇᑯᓛᖅ - ᐅᖃᕈᒪᔪᖓ ᑐᒃᑐᓂᒃ ᖃᐅᔨᓴᐃᓂᐅᑉ ᒥᒃᓵᓄᑦ, ᖃᐅᔨᓴᐃᓂᖅ ᐱᐊᓂᒃᐸᑦ, 

ᐅᑕᖅᑭᔭᕆᐊᖃᖅᑐᒍᑦ ᒪᕐᕉᖕᓄᑦ ᐱᖓᓱᓄᓪᓘᓐᓃᑦ ᑕᖅᑭᓂᒃ, ᖃᑉᓯᐅᓂᖏᑦ ᑐᒃᑐᐃᑦ ᐱᒍᑉᑎᒍᑦ ᐊᒥᓱᑦ 

ᑐᒃᑐᑕᕆᔭᐅᓯᒪᓕᐊᓂᒍᖕᓇᖅᑐᑦ. ᖃᑉᓯᐅᓂᖏᑦ ᐱᑲᐅᑎᒋᒍᑉᑎᒍᑦ ᐱᐅᓇᔭᖅᑐᖅ. 

ᒥᑦᔅ ᑳᒻᐳᓪ - ᖃᑉᓯᐅᓂᖏᑦ ᖃᐅᔨᔭᐅᑎᓚᐅᖅᑕᕗᑦ ᐊᑯᓪᓕᕈᕐᕕᖕᒥᑦ (ᐋᒋᓯ) ᑭᖑᓪᓕᖅᐹᖑᔪᒥᑦ ᖃᐅᔨᓴᐃᓂᕐᒧᑦ, 

ᑭᓯᐊᓂ ᓯᕗᓂᐊᒍᑦ ᖃᐅᔨᓴᐃᓂᖅ ᐊᑯᓂᐅᓂᖅᓴᐅᓚᐅᖅᑐᖅ ᐊᔾᔨᒌᙱᑦᑐᑦ ᐱᔾᔪᑕᐅᑉᓗᑎᒃ. ᖃᓄᐃᖓᓂᐅᔪᑦ 

ᐃᓕᑉᓯᓄᑦ ᑐᓂᔭᐅᖃᑦᑕᕐᓂᖏᑦ ᐊᑯᓂᐅᖃᑦᑕᖅᑐᑦ ᓇᓚᐅᑦᑎᔪᓂᒃ ᖃᑉᓯᐅᓂᖏᓐᓄᑦ ᐱᔪᒪᒐᑉᑕ, 

biometrician-ᒧᑦ ᓇᓗᓇᐃᖅᑕᐅᔭᕆᐊᖃᖃᑦᑕᖅᖢᑎᒃᑕᐅᖅ. ᖃᐅᔨᓴᐃᓂᖅ ᐊᑯᓂᐊᕐᔫᔪᖕᓇᖃᑦᑕᖅᑐᖅ 

ᐊᒻᒪᓗ ᐊᓯᖏᓐᓂᒃᑕᐅᖅ ᑲᒪᖃᑦᑕᕋᑉᑕ. ᐱᓕᕆᐊᒃᓴᓕᒻᒪᕆᐅᖃᑦᑕᖅᑐᒍᑦ.  

ᑭᓪᓛᐱᒃ ᓇᑯᓛᖅ - ᑭᖑᓪᓕᖅᐹᒥᑦ ᖃᐅᔨᓴᐃᓂᕐᒥᑦ ᐅᖃᐅᓯᐅᓚᐅᖅᑐᖅ ᖃᑉᓯᐅᓂᖏᑦ 

ᖃᓄᐃᖏᑦᑎᐊᕐᓂᖓᓄᑦ. ᖃᐅᔨᒪᔪᖓ ᐊᒃᓱᕈᕐᓇᖅᑐᖅ ᑭᓯᐊᓂ ᐅᑕᖅᑭᑉᓗᓂ ᖃᑉᓯᐅᓂᖏᓐᓂᒃ ᐊᒃᓱᕈᕐᓇᖅᑐᖅ 

ᐅᕙᑉᑎᖕᓄᑦ.  

ᒥᑦᔅ ᑳᒻᐳᓪ - ᐅᖃᑦᑎᐊᖅᑐᑎᑦ.  ᐃᓕᑉᓯᖕᓄᐊᑲᐅᑎᒋᒋᐊᕐᓂᐊᖅᑕᕗᑦ ᑭᓯᐊᓂ ᖃᑉᓯᐊᕐᔪᖕᓄᑦ ᐱᓇᓱᐊᕈᓯᕐᓄᑦ 

ᐊᔪᕐᓂᐊᖅᑐᒃᓴᐅᔪᖅ ᐱᓕᕆᐊᒃᓴᖃᑦᑎᐊᖃᑦᑕᕋᑉᑕ ᑖᑉᑯᓇᓂ ᐅᑉᓗᕐᓂᑦ. ᐱᖓᓱᓄᑦ ᓯᑕᒪᓄᓪᓘᓐᓃᑦ 

ᐱᓇᓱᐊᕈᓯᐅᓇᔭᖅᑐᖅ ᓇᓚᐅᑦᑖᖅᑐᓂᒃ ᐱᓂᐊᕐᓗᓂ ᑭᓯᐊᓂ ᑐᖔᓂᐅᔾᔮᙱᑦᑐᖅ. ᓇᓗᓇᐃᖅᓯᓂᖅ 

ᓱᓇᑐᐃᓐᓇᒥᒃ ᐊᔪᖅᑐᖓ, ᑭᓯᐊᓂ ᐱᐊᓚᓂᖅᓴᒃᑯᑦ ᑐᓂᔪᖕᓇᖅᑕᑉᓯ ᖃᑉᓯᐅᓂᖏᑦᑕ ᖃᓂᑕᖓᓂᑦ ᑭᓯᐊᓂ 

ᐊᑐᖅᑕᐅᔫᓇᔭᙱᑦᑐᑦ ᑐᓂᓗᓯ ᑲᑎᓗᒃᑖᖅᖢᒋᑦ ᑐᒃᑐᐃᑦ ᑕᑯᔭᐅᔪᑦ ᖃᐅᔨᓴᐃᓂᕐᒥᑦ. ᖃᐅᔨᑎᑦᑐᖕᓇᖅᑕᑉᓯ 

ᓈᓴᓚᐅᖅᑕᕗᑦ ᐊᒥᓲᓂᖅᓴᐅᖕᒪᖔᑕ ᐊᒥᓲᙱᓐᓂᖅᓴᐅᖕᒪᖔᑕᓘᓐᓃᑦ ᑭᖑᓪᓕᖅᐹᒥᑦ ᖃᐅᔨᓴᐃᓂᑉᑎᖕᓂᑦ. 

ᑕᐃᒪᓐᓇ ᐃᑲᔫᑕᐅᓇᔭᖅᐸ?  

ᑭᓪᓛᐱᒃ ᓇᑯᓛᖅ - ᐄ ᐃᑲᔫᑕᐅᑦᑎᕋᔭᖅᑐᖅ. 

ᒥᑦᔅ ᑳᒻᐳᓪ - ᑐᒃᑐᓂᒃ ᓈᓴᖅᑕᑉᑎᖕᓂᑦ ᑐᓂᔪᖕᓇᕐᓂᐊᖅᑕᑉᓯ, ᓇᓚᐅᑦᑖᖅᑕᐅᔫᓇᔭᙱᑦᑐᖅ ᑭᓯᐊᓂ ᑖᑉᑯᐊ 

ᐃᓕᑉᓯᖕᓄᐊᕈᖕᓇᖅᑕᒃᑲ ᐊᐅᓪᓚᖅᑳᖅᑎᓐᓇᖓᓘᓐᓃᑦ ᑭᖑᓂᐊᒍᑦ ᓈᓴᐃᓂᐅᑉ.   

ᑭᓪᓛᐱᒃ ᓇᑯᓛᖅ -  ᐊᐳᖅᑎᓐᓈᖅᑐᒥᑦ ᐊᑉᖁᑎ, ᖁᑦᑎᓗᐊᖅᑐᖅ? ᑐᓴᖅᓴᐅᒐᔪᒃᑐᖅ ᑐᒃᑐᓂᒡᓗ 

ᐊᓯᐊᓄᐊᖅᑎᑦᑎᑉᓗᓂ? ᒥᑦᑕᕐᕕᑉᑎᓐᓄᙵᐅᔪᒧᑦ ᐊᑉᖁᑎᑎᑑᖅᐸ?  

ᒥᑦᔅ ᑳᒻᐳᓪ - ᐊᔾᔨᕐᓚᖓ, ᐃᓚᖏᑦ ᖁᑦᑎᖕᓂᖅᓴᐅᑉᓗᑎᒃ, ᐃᓚᖏᓪᓗ ᓱᖁᓯᖅᓯᒪᙱᖦᖢᑎᒃ, ᐃᓚᖏᑦ 

ᐅᔭᕋᖃᐅᕐᓂᐅᔪᖅ ᑭᓯᐊᓂ ᑕᑯᓚᐅᖅᑕᕋ ᖃᓄᐃᓗᐊᖏᑦᑐᖅ.   

ᕈᐊᑉ ᕼᐋᒧ - ᐱᓕᕆᐊᕆᓚᐅᖅᑕᕋ ᑕᓪᓕᒪᓄᑦ ᐅᑭᐅᓄᑦ, ᐃᖏᕐᕋᔭᖃᑦᑕᓚᐅᖅᑐᑦ ᓄᓇᒃᑰᕈᑎᒃᑯᑦ ᐊᒻᒪᓗ 

ᕼᐋᓐᑕᒃᑯᑦ. ᐊᑉᖁᓯᐅᓚᐅᖅᑐᑦ ᓄᓇᒥᑦ ᐃᓂᑐᖃᒃᑰᖅᖢᓂ, ᐃᓚᖏᑦ ᖁᑦᑎᒃᑑᓚᐅᖅᑐᑦ ᑭᓯᐊᓂ 

ᐃᑳᕐᕕᐅᔪᖕᓇᖅᖢᑎᒃ ᐃᓚᖏᑦ ᑭᓯᐊᓂ ᖄᖅᑎᖅᑕᐅᔭᕆᐊᖃᓚᐅᖅᑐᑦ, ᐊᒻᒪᓗ ᐃᐱᒃᑐᓂᒃ ᐅᔭᕋᒃᑕᖃᐅᓕᖅᑐᖅ 

ᑐᒃᑐᓄᑦ ᐃᑳᕐᕕᐅᓂᖅ ᐊᔪᕐᓇᕈᒥᓇᕆᔭᕋ. ᐃᓚᖏᓐᓂᒃ ᐱᓂᐊᕐᓂᕋᖅᑕᐅᔪᓂᒃ ᐱᓕᕆᐊᖑᓯᒪᙱᑦᑐᑦ, ᓲᕐᓗ 

ᐳᔪᖃᑖᖃᓗᐊᖅᑕᐃᓕᔾᔪᑎᓂᒃ ᐃᓕᐅᖅᑲᐃᓗᑎᒃ. 

ᑭᓪᓛᐱᒃ ᓇᑯᓛᖅ - ᐊᑉᖁᑎ ᖃᐅᑕᒫᒃᑯᑦ ᐊᑐᖅᑕᐅᖃᑦᑕᖅᐸ?  

ᕈᐊᑉ ᕼᐋᒧ - ᐄ ᖃᐅᑕᒫᑦ ᐃᖏᕐᕋᔭᒡᕕᐅᖃᑦᑕᖅᑐᖅ. 2015 ᑐᖔᓂᑦ ᐋᖅᑭᐅᒪᑦᑎᐊᓚᐅᖅᑐᖅ ᐅᒃᑯᐊᖅᖢᒍᓗ 

ᐊᑉᖁᑎ ᑐᒃᑐᐃᑦ ᐊᓂᒍᖅᑎᓐᓂᐊᕐᓗᒋᑦ. ᑭᓯᐊᓂ 2015 ᑭᖑᓂᐊᒍᑦ ᓄᑖᒥᒃ ᐊᐅᓚᑦᑎᔨᖃᓕᓚᐅᕐᒪᑕ, 



 

13 
 

 

ᐅᒃᑯᐊᖅᑕᐅᖃᑦᑕᕈᖕᓃᓚᐅᖅᑐᖅ ᐊᑉᖁᑎ, ᐅᒃᑯᐊᖅᓯᓂᕋᐃᑦᑕᓚᐅᖅᑑᒐᓗᐊᑦ ᑭᓯᐊᓂ ᐃᓚᖏᑦ ᐊᑉᖁᑎᒥᑦ 

ᐊᑐᖅᑐᑦ ᑕᑯᖃᑦᑕᓚᐅᖅᑐᑦ ᐳᑭᖅᑕᓖᑦ ᓄᓇᒃᑰᕈᑎᖓᑦ ᐃᓄᖕᓂᑦ ᑕᑯᔭᖅᑐᐃᑎᑦᑎᔪᖅ ᑐᒃᑐᓂᒃ 

ᑕᐃᑲᓃᑦᑕᕆᐊᖃᙱᖦᖢᑎᒃ.  

 

ᐅᐊᖕᓇᖅᐸᓯᖓᓂᑦ ᑲᓇᖕᓇᖅᐸᓯᖓᓂᑦ ᓄᓇᖅᐸᓯᖕᒥᑦ ᑐᒃᑐᐃᑦ ᖃᑉᓯᐅᓂᖏᑦ  

• 2011-ᒥᑦ ᓇᓚᐅᑦᑖᖅᑕᐅᔪᑦ 71,430 

• ᖃᐅᔨᓴᖅᑎᓯᐅᕐᓂᐊᖅᑐᒍᑦ ᑲᖏᖅᖠᓂᕐᒥᑦ ᖃᐃᔪᒥᑦ ᖃᐅᔨᓴᐃᓂᐅᓂᐊᖅᑐᒧᑦ ᒪᓐᓃᑦ-ᒥᑦ (ᔫᓂ) 

•  

ᐱᓕᕆᐊᖑᔪᒪᔪᖅ 

 

ᐊᒪᖅᑯᓂᒃ ᓈᓚᐅᑎᒃᑯᑦ ᖃᐅᔨᓴᐃᓂᖅ  

• ᓈᒻᒪᒋᔭᐅᓯᒪᓕᖅᑐᖅ  

• ᒥᑦᔅ ᐅᖃᐅᓯᖃᖅᑐᖅ ᐱᔾᔪᑕᐅᔪᓂᒃ ᖁᖓᓯᕈᑎᓄᑦ 

• ᐃᓕᔭᐅᓚᐅᖅᑐᑦ ᓇᑦᑎᐊᑦ ᓄᙳᐊᓂᑦ (ᒫᑦᓯ), ᐊᒪᕈᐃᑦ ᖁᖓᓯᕈᓯᖅᑐᖅᑕᐅᑉᓗᑎᒃ ᖃᒪᓂᑦᑐᐊᑉ 

ᖃᓂᑕᖓᓂᑦ ᐊᒻᒪᓗ ᑭᕙᓪᓕᐅᑉ ᓂᒋᐊᓂᑦ.  

• ᓯᓂᓕᖅᑎᑦᑎᔾᔪᑎᓂᒃ ᐊᑐᓚᐅᖏᑦᑐᑦ. ᒪᑦᑎᑕᐅᑎᓂᒃ ᐊᑐᓚᐅᖅᑐᑦ ᖁᓕᒥᒎᓕᖕᒥᑦ  

• ᐆᒃᑐᕐᓂᐊᖅᑐᒍᑦ ᓯᑭᑑᒃᑯᑦ ᑕᐃᒪᓐᓇᐃᓕᐅᕈᖕᓇᕐᒪᖔᑕ.  

• ᖃᐅᔨᔪᒪᔪᒍᑦ ᓴᓪᓕᕐᒥᑦ ᐊᒪᕈᐃᑦ ᐊᑉᑯᑎᒥᒃ ᐊᑐᖃᑦᑕᕐᒪᖔᑕ ᑐᒃᑐᓄᑦ ᐃᓚᖏᑦ ᒪᖃᐃᑏᑦ 

ᐅᖃᓚᐅᕐᒪᑕ ᖃᒪᓂᑦᑐᐊᕐᒥᑐᑦ 

• ᐱᖓᓱᓂᑦ ᓯᑕᒪᓄᑦ ᖁᖓᓯᕈᑏᑦ ᐊᑐᓂ ᐊᒪᕈᐃᑦ ᑲᑎᒪᔪᓄᑦ ᒪᕐᕉᖕᓄᓪᓗ ᐅᑭᐅᓄᑦ 

ᐊᑐᖅᑕᐅᓂᐊᖅᖢᑎᒃ  

• ᖁᖓᓯᕈᑏᑦ ᓇᓗᓇᐃᖃᑦᑕᖅᑐᑦ ᓇᓃᓐᓂᖏᓐᓂᒃ ᒪᕐᕉᒃ ᐃᑲᕐᕋᑕᒫᑦ  

 

NEM ᖃᐅᔨᓴᐃᓂᖅ 

• ᒪᓐᓃᑦ 5-15 

• ᖃᐅᔨᓴᐃᕝᕕᐅᔪᑦ, ᓇᓚᐅᑦᑖᕆᓂᕐᒧᑦ ᑎᖕᒥᓲᒃᑰᓂᐊᖅᑐᖅ  

• ᐱᖓᓱᑦ ᑎᖕᒥᓲᑦ ᐊᒻᒪᓗ ᐊᑕᐅᓯᖅ ᖁᓕᒥᒎᓕᒃ  

• ᐃᑲᔪᖅᑎᒃᓴᖅᓯᐅᖅᑐᑦ ᖁᖓᓯᕈᓯᖅᑐᐃᓂᐊᕐᓗᑎᒃ  

 

ᑭᕙᓪᓕᕐᒥᑦ ᑐᒃᑐᓂᒃ ᖃᐅᔨᓴᐃᓂᖅ  

• ᐅᑭᐅᖑᔪᖅ ᖁᖓᓯᕈᓯᖅᑐᐃᔾᔮᙱᑦᑐᒍᑦ ᖃᒪᓂᕐᔪᐊᖅ ᑐᒃᑐᖏᓐᓂᑦ. 

• 35 ᖃᒪᓂᕐᔪᐊᖅ ᑐᒃᑐᖏᑦ ᖁᖓᓯᕈᓯᖅᑕᐅᓚᐅᖅᑐᑦ ᐊᕐᕌᓂ  

• ᓈᒻᒪᒋᔭᐅᔪᑦ 25 ᖁᖓᓯᕈᑎᓂᒃ ᐅᒃᑯᓯᒃᓴᓕᖕᒥᑦ ᑐᒃᑐᖏᓐᓄᑦ ᖃᓂᑕᖓᓂᑦ ᓇᐅᔮᑦ ᐊᒻᒪᓗ 25 

ᖁᖓᓯᕈᑎᓂᒃ ᐊᒪᕈᖅ ᐊᑉᖁᑎᐅᑉ ᖃᓂᑕᖓᓂᑦ ᐊᕼᐃᐊᒃ-ᒧᑦ ᐊᒻᒪᓗ ᐅᒃᑯᓯᒃᓴᓕᖕᒧᑦ  

• ᐃᑲᔪᐃᔪᒥᒃ ᑎᑎᖅᑲᒥᑦ ᑐᒃᓯᕋᖅᑐᑦ ᐆᒪᔪᓕᕆᔨᐊᓛᑉᓯᖕᓂᑦ 25 ᖁᖓᓯᕈᑎᓄᑦ ᐅᒃᑯᓯᒃᓴᓕᖕᒥᑦ ᑐᒃᑐᓄᑦ  

• ᖁᖓᓯᕈᑏᑦ ᖃᐅᑕᒫᖅ ᖃᐅᔨᑎᑦᑎᖃᑦᑕᖅᑐᑦ ᐊᕐᕕᓂᓕᖕᓂᑦ ᐃᓂᐅᔪᓂᑦ ᓇᓚᐅᑦᑎᓂᖃᖅᖢᑎᒃ 

ᐱᖓᓱᓂᒃ ᒦᑕᓂᒃ 

• ᖁᖓᓯᕈᓯᖅᑐᐃᔪᒪᔪᒍᑦ ᓘᕆᓛᑦ ᐊᒻᒪᓗ ᖃᒪᓂᕐᔪᐊᖅ ᑐᒃᑐᖏᓐᓂᒃ ᐅᑭᐅᖑᔪᖅ  

ᖃᕆᑕᐅᔭᒃᑯᑦ ᓂᕿᓂᒃ ᓂᐅᕕᐊᒃᓴᐃᑦ 

• ᐊᐅᓚᑦᑎᔨᓂᒃ ᐃᓱᒪᓕᐅᖅᑐᖃᕈᒪᙱᑦᑐᑦ ᓂᕿᓂᒃ ᓂᐅᕕᐊᒃᓴᖃᖃᑦᑕᕐᓃᑦ ᒥᒃᓵᓄᑦ ᓈᓴᐅᑎᓂᒃ 

ᐱᖃᙱᓐᓇᑉᑕ ᐊᒻᒪᓗ ᓈᓴᐅᑎᓂᒃ/ᑎᑎᖅᑲᓂᒃ ᖃᓄᖅ ᐊᒃᑐᖅᓯᓂᖃᕐᒪᖔᑦ ᑕᒪᓐᓇ  

• ᐆᒪᔪᓕᕆᔨᐊᓛᓗᒃᑖᑦ ᐃᓱᒫᓘᑎᖃᖅᑐᑦ ᑐᒃᑐᓯᐅᒃᑲᓐᓂᕈᑕᐅᓂᖓ ᖃᕆᑕᐅᔭᒃᑯᑦ 

ᓂᐅᕕᐊᒃᓴᐅᓂᐊᖅᑐᓂᒃ ᐊᒻᒪᓗ ᖃᓄᐃᓕᐅᕈᑕᐅᔭᕆᐊᖃᖅᑐᖅ ᐊᒻᒪᓗ ᐊᐅᓚᓪᓗᒍ 

• ᑎᑎᕋᕐᓂᐊᖅᑐᑦ ᐆᒪᔪᓕᕆᔨᐊᓛᓗᒃᑖᑦ, ᑕᐃᒪᑐᖅ ᑭᕙᓪᓕᕐᒥᑦ ᐆᒪᔪᓕᕆᔨᕐᔪᐊᒃᑯᑦ ᐊᒻᒪᓗ ᓄᓇᕗᒻᒥ 

ᒐᕙᒪᒃᑯᑦ ᖃᐅᔨᔪᒪᓂᐊᖅᐳᑦ ᖃᓄᑎᒋ ᓂᖀᑦ ᕿᑭᖅᑖᓗᖕᒧᑦ ᐊᐅᓪᓚᖅᑎᑕᐅᖃᑦᑕᕐᒪᖔᑕ.  

• ᖃᐅᔨᒍᑉᑕ ᑕᒪᓐᓇ ᐃᖢᐃᓗᑕᐅᖕᒪᑦ ᖃᓄᐃᓕᐅᕈᑎᒋᕙᓪᓕᐊᔪᖕᓇᖅᑕᕗᑦ. 

 

ᒧᓯᓯ ᓇᑯᓛᒃ - ᑐᒃᑐᑉᑎᖕᓂᙶᖏᒃᑲᓗᐊᖅᐸᑕ, ᐃᑲᔪᖅᑐᐃᔪᒍᑦ ᐅᖁᒪᐃᓐᓂᖏᓐᓂᑦ ᑐᒃᑐᐃᑦ ᕿᑭᖅᑖᓗᖕᒧᑦ 

ᐊᐅᓪᓚᖅᑎᑕᐅᖃᑦᑕᖅᑐᓂᒃ. 

ᒥᑦᔅ ᑳᒻᐳᓪ - ᐊᒻᒪᓗ ᐱᒻᒪᕆᐅᔪᖅ ᓴᓪᓕᕐᒥᐅᑕᐃᑦ ᑕᒪᑐᒥᙵᑦ ᐃᑲᔪᖅᑐᐃᓗᑎᒃ ᐊᑐᖅᓯᒪᒐᑉᓯᐅᒃ.  

ᑭᓪᓛᐱᒃ ᓇᑯᓛᖅ - ᐃᓱᒫᓘᑎᖃᕆᐊᖃᖅᐱᑕ ᕿᑭᖅᑖᓗᖕᒥᐅᑕᐃᑦ ᓴᓪᓕᕐᒧᙵᐅᓗᑎᒃ ᑐᒃᑐᓕᐊᖅᐸᑕ? 

ᑕᒡᕗᙵᐅᓗᑎᒃ ᐱᔪᒪᔭᖏᓐᓂᒃ ᑐᒃᑐᓪᓗᑎᒡᓗ ᓂᕕᖓᑖᖃᖏᐸᑕ. ᑕᒪᐅᙵᐅᖃᑦᑕᖅᑐᑦ 

ᕿᓇᓗᒐᖅᓯᐅᖅᖢᑎᒃ ᐊᒻᒪᓗ ᑐᒃᑐᖃᑦᑕᖅᑐᒃᓴᐅᔪᑦ.  

ᒥᑦᔅ ᑳᒻᐳᓪ - ᑕᐃᒪᓐᓇᐃᑦᑕᕆᐊᖃᙱᑦᑐᑦ, ᓂᑯᖓᑖᖃᖏᑦᑐᑦ ᐆᒪᔪᓕᕆᔨᐊᓛᑉᓯᖕᓂᑦ ᓴᓪᓕᕐᒧᙵᐅᒍᑎᒃ, 

ᒪᖃᐃᑦᑐᖕᓇᖅᑐᑦ ᐊᒃᐸᑑᕐᔪᐊᕐᒥᑦ ᓂᕕᖓᑖᖃᙱᓪᓗᑎᒃ ᑭᓯᐊᓂ ᑐᒃᑐᓯᐅᖅᐸᑕ ᓴᓪᓕᕐᒥᑦ, ᒪᓕᒐᕐᒥᑦ 

ᓯᖁᒥᑦᑎᓂᐅᔪᖅ. ᑐᓴᕈᑉᓯ, ᖃᐅᔨᑎᑕᐅᓂᐊᖅᐳᖅ ᑐᕈᐃ ᐊᒻᒪᓗ ᕈᐊᑉ ᖃᐅᔨᓴᐃᔪᖕᓇᕐᓂᐊᖅᑐᑦ. 

ᓂᕕᖓᑖᖃᕆᐊᓖᑦ.  

ᑭᓪᓛᐱᒃ ᓇᑯᓛᖅ - ᓱᖁᑎᒃᓴᙱᑦᑐᒍᑦ ᑐᐊᕕᓇᖅᑐᒥᑦ ᑐᒃᑐᑉᐸᑕ, ᑭᓯᐊᓂ ᐃᓱᒫᓘᑎᖃᖅᑐᒍᑦ 

ᑕᒪᐅᖓᐅᑐᐃᓐᓇᖅᐸᑕ ᑐᒃᑐᓯᐅᕐᓗᑎᒃ.  

ᕈᐊᑉ ᕼᐋᒧ - ᑕᒪᓐᓇ ᑐᑭᓯᓐᓇᑦᑎᐊᖅᑐᖅ ᑐᐊᕕᓇᖅᐸᑦ, ᑭᓯᐊᓂ ᑖᒡᔅ ᐱᒋᔭᓯ ᐊᒻᒪᓗ ᑖᒡᑖᕈᒪᒃᐸᑕ 

ᐃᓱᒪᖅᓱᖅᑐᓯ ᑐᓂᔪᒪᒍᑉᓯᐅᒃ ᐃᓚᖏᓐᓂᒃ ᑐᓂᔪᒪᙱᒃᑯᑉᓯᐅᒡᓘᓐᓃᑦ. ᖃᐅᔨᒪᕕᓯ ᑕᒡᕙᙵᑦ ᓴᓪᓕᕐᒧᑦ ᓂᕿᓂᒃ 

ᓂᐅᕕᐊᒃᓴᖃᖃᑦᑕᕐᒪᖔᑕ?  

ᑖᓂ ᐲ - ᓄᓇᓕᖕᒧᐊᖃᑦᑕᙱᑦᑐᑦ.  

ᒥᑦᔅ ᑳᒻᐸᓪ - ᑐᐊᕕᕐᓇᖅᑐᒃᑯᑦ ᑐᒃᑐᑉᐸᑕᓘᓐᓃᑦ, ᐃᓕᑉᓯᖕᓂᑦ ᖃᐅᔨᑎᑦᑎᔭᕆᐊᖃᖅᑐᑦ.  

ᒨᓯᔅ ᓇᑯᓛᖅ - ᐃᓚᖏᑦ ᐃᓄᐃᑦ ᑕᒡᕗᙵᖃᑦᑕᖅᑐᑦ ᐊᐱᕆᑉᓗᒋᓪᓗ ᓴᓪᓕᕐᒦᑦᑐᑦ ᖃᑕᙳᑎᒋᔭᖏᑦ 

ᓂᕕᖓᑖᓄᑦ.  

ᒥᑦᔅ ᑳᒻᐸᓪ - ᑕᒪᓐᓇ ᓈᒻᒪᒃᑐᖅ. 

ᒨᓯᔅ ᓇᑯᓛᖅ - ᐅᖃᓘᑎᐊᓛᒃᑯᑦ ᑕᑯᔪᖕᓇᖅᓯᔪᒍᑦ Facebook-ᑯᑦ ᑕᑯᖃᑦᑕᖅᑕᕗᑦ ᐃᓄᐃᑦ ᒪᖃᐃᑦᑐᑦ 

ᕿᑭᖅᑕᒥᑦ.  

ᒥᑦᔅ ᑳᒻᐸᓪ - ᑕᑯᒍᕕᑦ ᑕᑯᔭᐃᑦ ᐊᔾᔨᓕᐅᕐᓗᒍ ᖃᐅᔨᑎᓪᓗᒍᓗ ᑐᕈᐃ.  

ᒨᓯᔅ ᓇᑯᓛᖅ - ᐱᖓᓱᓂᒃ ᑐᖁᑕᐅᓵᖅᑐᓂᒃ ᑐᒃᑐᐃᑦ ᓂᐊᖁᖏᓐᓂᒃ ᑕᑯᓚᐅᖅᑐᒍᑦ ᐊᐅᔭᖅ Somerset 

ᕿᑭᖅᑕᐅᑉ ᖃᓂᑕᖓᓂᑦ, ᑭᙵᕐᒥᐅᑕᐅᔪᒃᓴᐅᔪᑦ.  

ᒥᑦᔅ ᑳᒻᐸᓪ - ᒪᕐᕉᒃ ᐅᑭᐅᑦ ᐊᓂᒍᖅᑐᓂᑦ ᐃᓚᖏᑦ ᑭᙵᕐᓂᑦ ᒪᖃᐃᑏᑦ  ᐅᖃᐅᓯᐅᓚᐅᖅᑐᑦ 

ᖃᐅᔨᓴᖅᑕᐅᑉᓗᑎᒡᓗ CO ᐅᖃᐅᔾᔭᐅᑲᐅᑎᒋᓚᐅᕐᒪᑦ.  

ᑦᓵᓕ ᓴᕕᐊᕐᔪᒃ - ᓇᐅᔮᕐᒥᐅᑕᐃᑦᑕᐅᖅ ᕿᑭᖅᑖᓗᖕᒧᙵᐅᖃᑦᑕᖅᑐᑦ ᑐᒃᑐᓕᐊᖅᖢᑎᒃ, ᐃᓚᖏᑦ 

ᐊᒃᐸᑑᕐᔪᐊᕐᒧᙵᐅᖃᑦᑕᖅᑐᑦᑕᐅᖅ ᑐᒃᑐᓕᐊᖅᖢᑎᒃ.  

ᒥᑦᔅ ᑳᒻᐸᓪ - ᑕᒪᓐᓇ ᑐᓴᓚᐅᖅᑕᕋ, ᑭᓯᐊᓂ ᖃᐅᔨᒪᙱᑦᑐᖓ ᖃᓄᑎᒋ ᑐᒃᑐᓯᒪᖕᒪᖔᑕ ᐊᒃᐸᑑᕐᔪᐊᕐᒧᑦ 

ᓂᑯᖓᑖᖃᙱᒻᒪᑦ ᖃᓄᐃᓕᐅᕈᑎᒋᔭᕆᐊᒃᓴᖅ ᓇᓗᓇᖅᖢᓂᓗ, ᑭᓯᐊᓂ, ᓇᐅᔮᕐᒥᐅᑕᐃᑦ 

ᓂᕕᖓᑖᖃᕆᐊᖃᖅᑐᑦ ᑐᒃᑐᓄᑦ ᕿᑭᒃᑖᓗᖕᒥᑦ.  

NM - ᖃᓄᐃᓕᐅᕈᑎᒋᔪᖕᓇᖅᑕᕗᑦ ᑐᒃᑐᑉᐸᑕ  ᕿᑭᖅᑖᓗᖕᒥᑦ ᐃᓚᖏᑎᑐᑦ ᑎᑭᑦᑕᖅᑐᑦ ᒪᖃᐃᑏᑦ 

ᓇᐅᔮᓂᑦ ᐸᖕᓂᖃᑦᑕᕐᒪᑕ ᕿᑭᖅᑖᓗᖕᒥᑦ. 

ᕈᐊᑉ ᕼᐋᒧ - ᐃᖅᑲᖅᑐᐃᕝᕕᒃᑰᕈᑎᒋᓗᒍ ᐊᑯᓂᐊᓘᓇᔭᖅᑐᖅ. ᑭᓯᐊᓂ ᐅᖃᐅᑎᓗᒋᑦ CO-ᕗᑦ ᖃᐅᔨᒪᔭᖃᕈᕕᑦ 

ᐃᓄᐃᑦ ᒪᖃᐃᕝᕕᒋᔭᕆᐊᖃᙱᑕᖏᓐᓂᑦ.  

ᒧᓯᓯ ᓇᑯᓛᒃ - ᕿᑭᖅᑖᓗᑉ ᖃᓂᑕᖓᓃᑎᓪᓗᖓ ᐊᐅᔭᖅ, ᓇᐅᔮᕐᒥᙶᖅᑐᓂᒃ ᐅᒥᐊᕐᓂᒃ ᑕᑯᓚᐅᖅᑐᖓ 

ᕿᑭᖅᑖᓗᖕᒧᙵᐅᔪᑦ ᖃᐅᑕᒫᒃᑯᑦ.  

ᒍᐊᑕᓐ ᓇᑯᓛᒃ - ᖃᓄᐃᓕᐅᕈᑕᐅᔪᖕᓇᖅᐸᑦ ᓂᐅᕕᐊᒃᓴᖃᖃᑦᑕᖅᑐᑦ ᓴᓪᓕᐅᑉ ᑐᒃᑐᖏᓐᓂᑦ?  

ᒥᑦᔅ ᑳᒻᐸᓪ - ᒫᓐᓇ ᓂᐅᕕᐊᒃᓴᖃᖃᑦᑕᖅᐸᑕ ᓂᕿᓂᒃ ᑭᓯᐊᓂ ᐊᑐᖅᖢᓂᔾᔪᒃ ᑖᒡᖏᑦ ᖃᓄᐃᓕᐅᕐᓂᖅ 

ᐊᔪᕐᓇᖅᑐᖅ.  

ᕈᐊᑉ ᕼᐋᒧ - ᐊᑐᖅᐸᔾᔪᒃ ᑖᒡᖏᑦ ᖃᓄᐃᓕᐅᕆᐊᕐᓂᖅ ᐊᔪᖅᑐᒍᑦ ᐃᓄᐃᑦ ᐱᔪᖕᓇᐅᑎᒋᖕᒪᔾᔪᒃ 

ᓂᐅᕕᐊᒃᓴᖃᕈᒪᒍᑎᒃ ᑐᒃᑐᓂᒃ ᒪᓕᒃᖢᒍ ᓄᓇᑖᕐᓂᕐᒧᑦ ᐊᖏᖃᑎᒌᒍᑎ. ᖃᐅᔨᒍᑉᓯ ᐅᖓᑎᓗᐊᖓᓄᑦ ᓯᑕᒪᐃᑦ 

ᑖᒡᓄᑦ, ᖃᐅᔨᑎᑦᑕᕆᐊᖃᖅᑕᓯ ᑐᕈᐃ.  

ᒥᑦᔅ ᑳᒻᐸᓪ - ᐆᒃᑐᕋᐃᓂᖅ ᐱᒋᐊᕋᔭᖅᑕᕗᑦ ᑎᕆᒡᓗᐃᑦ-ᒥᑦ (ᐄᐳᕆ), ᐊᑭᓪᓚᑦᑖᖓᓂᑦ ᖃᐅᔨᒪᙱᑦᑐᒍᑦ, 

ᑭᓯᐊᓂ $50 ᖃᓂᖓᓃᓐᓇᔭᖅᑐᖅ.  

ᒧᓯᓯ ᓇᑯᓛᒃ - ᓴᓂᕙᖅᓯᖃᑦᑕᖅᑐᒍᑦ ᐃᓚᖏᓐᓂᒃ ᑐᒃᑐᓂᒃ ᐊᑐᕆᐊᖃᓕᕋᔭᕈᑉᑎᒍᑦ. ᐃᑲᔪᖅᑐᖅ ᑐᕈᐃᒃᑰᕐᓗᓂ 

ᓄᖅᑲᖅᑎᓐᓂᐊᕐᓗᒋᑦ ᓂᐅᕕᐊᒃᓴᖃᖃᑦᑕᕐᓂᖏᑦ ᐃᓄᐃᑦ. ᓂᐱᑎᑦᑕᕆᐊᓕᖃᙱᑉᐸᑦ ᑎᖕᒥᓲᓕᕆᔨᐅᑉ 

ᑎᖕᒥᓲᕐᒧᐊᖅᑎᓐᓂᖅ ᐊᔪᖅᑎᖃᑦᑕᖅᑕᖓ.  

ᕈᐊᑉ ᕼᐋᒧ - ᐊᓕᐊᓇᐃᑦ ᑭᓯᐊᓂ ᐱᓕᕆᖃᑎᒌᖕᓂᕆᔭᖓ ᑐᕈᐃᑉ ᑎᖕᒥᓲᓕᕆᔨᒧᑦ.  

ᒥᑦᔅ ᑳᒻᐳᓪ - ᑭᓯᐊᓂ ᐱᐅᔫᔪᖅ ᖃᐅᔨᒪᑉᓗᓂ ᑕᐃᒪᓐᓇ ᐊᔪᙱᒻᒪᑦ.  

 

ᑕᑯᕋᓐᓈᖅᑎᑦᑎᓂᖅ ᐱᐊᓂᒃᑐᖅ: 8:09 

 

ᑲᓇᑕᒥᑦ ᓂᕐᔪᑎᓄᑦ ᐱᔨᑦᑎᕋᐃᔨᒃᑯᑦ ᑕᑯᕋᓐᓈᖅᑎᑦᑎᓂᖓᑦ: 8:25 – 8:50 

 

ᐅᒥᖕᒪᖕᓂᒃ ᖃᐅᔨᓴᐃᓂᖅ 8:50-ᒥᑦ 9:10-ᒧᑦ 

• MX 10 ᖃᑉᓯᐅᓂᖏᑦ. 3,239-ᖑᓚᐅᖅᑐᑦ 2017-ᒥᑦ ᖃᐅᔨᓴᐃᓂᕐᒥᑦ  

• MX 13 ᖃᑉᓯᐅᓂᖏᑦ?  

• ᑕᑯᑎᑦᑎᔪᖅ ᖃᐅᔨᓴᓂᐃᕐᒥᑦ ᖃᐅᔨᔭᐅᔪᓂᒃ, ᐃᓂᒋᔭᖏᑦ ᐅᒥᖕᒪᐃᑦ ᑕᑯᔭᐅᔪᑦ ᖃᐅᔨᓴᐃᓂᕐᒥᑦ  

• ᐅᒥᖕᒪᒍᖕᓇᕐᓂᐅᔪᖅ ᐊᖏᒡᓕᒋᐊᕈᒪᔭᕗᑦ ᑕᓪᓕᒪᓄᑦ 

• ᐃᒡᓗᓕᖕᒥᐅᑦ ᐊᒻᒪᓗ ᓴᓂᕋᔭᖕᒥᐅᑕᐃᑦ ᓂᕕᖓᑖᕈᒪᔪᑦ  

• MX-ᒧᑦ ᑭᒡᓕᐅᔪᑦ MX 10 ᐊᖏᔫᖕᒪᑦ ᐅᖃᖃᑎᒋᔭᕆᐊᖃᖅᑕᕗᑦ ᓄᓇᓕᓗᒃᑖᑦ 

ᐊᖏᒡᓕᒋᐊᕐᓂᐊᕐᓗᒋᑦ ᐅᒥᖕᒪᒃᑕᐅᔪᖕᓇᖅᑐᑦ 

• ᐸᕐᓇᐅᑎ C, ᓴᖅᑭᑦᑎᓗᓂ MX 14-ᒥᑦ King William ᕿᑭᖅᑕᒧᑦ ᓴᖅᑭᑦᑎᖕᒥᔪᖅ MX 15-ᒥᒃ 

ᓇᐅᔮᓄᑦ, ᓴᓂᕋᔭᖕᒧᑦ ᐊᒻᒪᓗ ᐃᒡᓗᓕᖕᒧᑦ.  

• ᐸᕐᓇᐅᑎ B ᓴᖅᑭᑦᑎᓂᐊᕐᓗᓂ MX 14-ᒥᒃ ᖃᒪᓂᑦᑐᐊᕐᒧᓗᐊᖅ ᑐᒃᑐᓄᑦ ᐊᒻᒪᓗ ᑭᒡᓕᓕᐅᕐᓗᓂ 

ᖃᓂᑕᖓᓂᑦ ᓴᓐᓂᖓᔪᖅ ᑕᓰᑦ. ᑕᐃᒪᓐᓇ ᐱᐊᓚᓂᖅᓴᐅᓇᔭᖅᑐᑦ ᐊᔪᕐᓇᙱᓐᓂᖅᓴᐅᓗᓂᓗ 

ᐊᓯᐊᙳᕐᓂᐊᕐᓗᒋᑦ ᐱᔭᐅᔪᖕᓇᖅᑐᑦ ᑭᒡᓕᐅᔪᓄᑦ ᐅᖃᖃᑎᒋᔭᐅᔭᕆᐊᖃᙱᑦᑐᑦ ᕿᑎᕐᒥᐅᓂᑦ 

ᓄᓇᓖᑦ. ᑭᓯᐊᓂ ᖃᒪᓂᑦᑐᐊᖅ ᐅᖃᓚᐅᖅᑐᖅ ᒪᖃᐃᑦᑐᒪᔪᑦ ᐅᐊᖕᓇᖓᓂᑦ ᒋᐅᕆ ᑕᓰᑦ, 

ᑕᒪᐃᓐᓇᐃᑉᐸᑦ ᐱᔪᖕᓇᖅᑎᑦᑎᔾᔪᑎᒥᒃ ᐱᔭᕆᐊᖃᖅᑐᑦ ᑭᕙᓪᓕᕐᒥᑦ ᐆᒪᔪᓕᕆᔨᕐᔪᐊᒃᑯᓐᓂᑦ. 

ᓱᖁᓯᕈᒪᙱᑐᐃᓐᓇᕆᐊᖃᖅᑐᑦ.  

 

ᓘᑲᓯ ᓇᑯᓛᒃ - ᐃᑲᔪᖅᑐᖅᑕᕋ ᐅᖅᓱᖅᑑᖅ MX 14-ᒧᑦ  

**ᑲᑎᒪᔨᓗᒃᑖᑦ ᐊᖏᖅᑐᑦ MX 14-ᒧᑦ ᓱᕙᓕᑭᐊᖑᓇᓱᒋᒐᓗᐊᖅᖢᓂᔾᔪᒃ ᐊᓯᐊᙳᕐᓗᒋᑦ ᐊᒥᐊᒃᑰᔪᑦ 

ᐊᐅᓚᑦᑎᕝᕕᐅᔪᖅ.** 

 

ᑲᑎᒪᓂᖅ ᐃᓱᓕᑦᑐᖅ: 9:10 

 

 

 


